
بين	الواقع	والانتظارات		
مواطنو	تونس	يعبرون	عن	آرائهم	

22-	29	أكتوبر	2015		



أهداف	البحث	وسياقه	
	توفيـــرمعـــلـــومات	أنيَِّـــة	 	بغـــيـــة تـــــــحديد	مواقف	المواطنــين	التــونســيــين	حول	مـــــــجمــوعة	من	القــضــايا
وموضوعية	للقيادة	السياسية	والمدنية	.	

تشمل	المواضيع	الرئيسية	ما	يلي:	
	

الجزء المتكرر 	
 توجه	البلاد	والأولويات	التي	تؤثر	على	الحياة	اليومية	للمواطنين		 •

)	تم	تكراره	في	14	جولات	من	مجموعات	التركيز(	
 أداء	البرلمان	والحكومة		)	تم	تكراره	في	5	جولات(	 •

 إنتظارات	المواطنين	من	أعضاء	البرلمان	و	طرق	التواصل	المحبذة	 •
مع	المواطنين	)	تم	تكراره	في	3	جولات(	

خاص	بهذه	الجولة	من	مجموعات	التركيز		
  :	التحديات	والأولويات	لهذه	الفئة	من	المستهدفين	ودرجة	انخراطهم	في	الحياة	العامة.	الشباب•
  :	الجرائم	والإرهاب	والمشاكل	الأساسية	المتعلقة	بهذا	الشأن	والأسباب	والحلول	المحتملة.		الأمن•
  :	السياق	الحالي	والمشاكل	والحلول	المحتملة	والأطراف	الفاعلة	والمنفذة	لهذه	الحلول.		الإقتصاد•



المنَهجيَّة	
 تم	إعداد	دليل	الحوار	من	قبل	 •

المعهد	الديمقراطي	الوطني،	
وذلك	بالتشاور	مع			
ELKAللاستشارات	

 تم	إنعقاد	اللجنة	التوجيهية	 •
لمناقشة	دليل	الحوار	مع	ممثلين	عن	
الوزارت	و	النواب	و	اللجان	البرلمانية	

والأحزاب	السياسية		

 تُستخدم	مجموعات	التركيز	لفهم	 •
المواقف	السائدة	بين	مختلف	الفئات	
	فحصها	بتعمّق	 الإجتماعية	و	من	ثمَّ

لمعرفة	أسبابها		

 بحوث	مجموعات	التركيز	هي	 •
بحوث	نوعية	لا	كمية	

 يمكن	أن	تعُزى	المواقف	المحددة	فقط	 •
للمستجوبين؛	(	فهي	عينات	غير	ممثلة	

لجميع	المواطنين)	

ملامح	المشاركين	
 144	مستجوب	من	تونس	 •

الكبرى	وسوسة	والكاف	
وقفصة		

 عشرة	إلى	ثلاثة	عشر	 •
مشارك	في	كل	مجموعة	

 تنوع	المهن	والأعمار	 •
والأحياء	داخل	كل	

مجموعة	

المنَهجيَّة	
 أجري	العمل	الميداني	في	الفترة	الممتدة	بين	22	و	 •

29	أكتوبر		
 أربع	مدن	مخُتارة:			تونس	الكبرى	وسوسة	 •

والكاف	وقفصة		
	

 تقوم		ELKAبإنتداب	المستجوبين	)	بطريقة	 •
عشوائية	بإعتماد	مقاييس	إنتقائية،	ويتم	ذلك	في	
نقاط	أخذ	عينات	رئسية	و	من	خلال	إشراك	المارة	

في	الشارع(	

 معايير	الاختيار:ثلاث	مجموعات	في	كل	 •
مدينة:	

1(	الشباب	المختلط	من	25إلى	34	سنة		
2(	النساء	أكثرمن	35	سنة	
3(	الرجال	أكثرمن	35	سنة	

النقاط	الرئسية	لمحتوى	التقديم	

I.  	(توجه	البلاد	)وطني	و	جهوي

II.  	البرلمان

III.  	الحكومـــــــــــــــــــــــــــــــــــة

IV.  	الإقتصاد

V.  	الأمـــــــــــــــــــــــــــــــــــــــن

VI.  	الشباب

VII. للمواطنين	الأخرى	الأوليات		
	
على	غرار	العروض	السابقة	لنتائج	مجموعات	التركيز،	ستجدون	أدناه	إقتباسات	مختارة	بعناية	توضح	جيدا		

النقاط	الرئيسية	التي	تطرق	لها	المستجوبون	خلال	النقاشات.	تم	إختيار	هذه	الإقتباسات	لتمثل	خلاصة	للآراء	
التي	عبرت	عنها	المجموعات	في	مختلف	الجهات،	و	لقد	تم	كذلك	الأخذ	بعين	الإعتبار	بخصوصيات	العمر	و	الجندر	

في	كل	موضوع.	

	

	

	

	

6	



توجّه	البلاد	
	
على	غرار	ما	عبر	عنه	المستجوبون	خلال	مجموعات	التركيز	السابقة،	يثمن	المستجوبون	هذه	

المرة	حرية	التعبير	في	تونس	الناتجة	عن	الثورة،	كما	يرون	أن	المجتمع	المدني	يقوم	بعمل	
يستحق	الثناء.		كما	امتدح	الكثيرون	الإصلاحات	في	قطاع	التعليم	وطريقة	تجاوب	وزير	

التربية	مع	تحديات	هذا	القطاع	في	تونس.		
	

"	المجتمع	المدني	عندو	القدرة	إنو	يأثر	على	قرارات	الحكومة.	المجتمع	المدني	توا	عندو	أكثر	أهمية	وتأثير"	أنثى،	30,	
قفصة،	تعمل	

	
"حرية	التعبير	هي	إلي	ماشية	في	الطريق	الصحيح.	توا	عنا	المعلومات	الكل	والناس	تعرف	الحقيقة"	ذكر،	29,	قفصة،	

يعمل	
	

"عنا	مشاكل	قضائية،	وإجتماعية	وإقتصادية	كان	المجتمع	المدني	ما	عادش	كي	قبل.	تو	ولا	أكثر	نشاط	والعباد	احرار	بش	
يعبرو	على	أفكارهم.	عنا	أكثر	حرية	تعبير	ونتمنا	النعمة	هذي	متتنحاش"	ذكر،	36,	قفصة.	يعمل		

	
"	ناجي	جلول	قاعد	يخدم	على	روحو.	وزارة	التربية	قاعدة	تعمل	في	مجهودها	بش	تحسن	برشة	حاجات	وتقدم	قوانين	

جديدة"	ذكر،	25,	تونس،	عاطل	عن	العمل		
	

"	نجمو	نقول	إنو	الإنتقال	الديمقراطي	ماشي	]في	الطريق	الصحيح[	مدما	فما	عباد	تنجم	تحكي	في	الإعلام،	عنا	
الدستور	وقانون	التصالح؛	توا	نجمو	نحكيو	على	الفاسدين	إلي	سرقوا	فلوس	الشعب،	يعني	نجمو	نقولو	إنو	وصلنا	

الدرجة	الأولى	متع	الديمقراطية	حتى	لو	كان	مش	بدرجة	كبيرة"	ذكر،	32,	سوسة،	يعمل		
	

"	التعليم	ماشي	في	الطريق	الصحيح،	بنسبة	ليا	القرارات	إلي	خذاها	الوزير	قرارات	باهية	والإصلاحات	ماشية	في	
الطريق	الصحيح.		الوزير	والناس	الي	يخدمو	معاه	قاعدين	يخممو	في	شنية	الحاجات	إلي	تنجم	تتعمل	بش	القطاع	هذا	

	يتحسن"	أنثى،	28,	قفصة،	تعمل	

توجّه	البلاد(يتبع)	
يواصل	المستجوبون	الإعتقاد	أن	البلاد	تسير	نحو	الطريق	الخاطئ.	فهم	يشعرون	أن	

السياسيين	فشلوا	في	إنعاش	الإقتصاد	وفي	معالجة	المشاكل	الرئسية	وراء	غلاء	الأسعار	
وتفشي	البطالة.	في	حين	عبر	البعض	عن	تحسن	الأمن،	كانت	الأغلبية	قلقة	من	إنعدام	الأمن.		

	
"	عنا	أزمة	إقتصاد	وأمن.	هاذوما	الزوز	المشاكل	الإستعجالية	إلي	لازم	معالجتها.	لازمنا	نشجعو	المستثمرين	ونجيبو	

فلوس	من	الجباية.	الجباية	مش	ماشية	بلقدة.	لازمنا	نخلص	مواطن	شغل.	لازمنا	نقضيو	على	الفقر	والبطالة."	مشارك،	56,	
سوسة،	يعمل		

	
"	الأسوام	ياسر	غالية	الأيامات	هذم!	10	و-20	معاش	يعملولك	شي	كان	تحب	تشري	بهم	حاجة.	وزدا	فما	مشكلة	البطالة.	"	

أنثى،	62,	تونس،	متقاعدة	
	

"	كل	شي	ماشي	في	الطريق	الغالط:	الدنيا	صعبت؛	مفماش	أمن.	المشكل	إنو	ما	فماش	قرارات	سياسية	حازمة.	مثال	الأمن	
مازال	فيه	برشا	فاسدين	وعلى	اكاكا	ما	فماش	أمن.	وزارة	الداخلية	ماهيش	خالية	من	الكوادر	الفاسدة	ولا	حتى	الموظفين"	

أنثى،	48,	الكاف،	تعمل	
	

I"	نحلم	المناصب.	في	والطمع	والعنف	بالأرهاب	مهددة	وماهيش	سالمة،	مزيانة،	تونس	نرى	فايقة	وإن	حتى	نحلم	ديما	
	ببلاد	عملت	ثورة	قايمة	على	الكرامة	وحقوق	التشغيل.	نحلم	نلقى	بلايص	خضراء	ينجم	الصغار	يلعبوا	فيهم	ويتفرهدو

	فيهم	مع	عيلاتهم	من	غير	خوف.	في	ما	يخص	البطالة،	من	المستحيل	إنو	نحلو	المشكل	هذا	تو؛	لازمنا	وقت	وعلى	اكاكا	يبقى
	ديمة	حلم"	أنثى،	57,	قفصة،	تعمل

	
"	كما	نراو	كلنا،	البلاد	لاهي	امنة	لاهي	راكحة؛	باللهي	كفاه	تحبنا	نحلموا	في	ها	الظروف	هاذي؟	ياسر	حاجات	تراجعت	

في	هالبلاد	الأمن،	التعليم...	يعني	مستحيل	نجمو	نحلمو	في	ها	الظروف	هذي"	أنثى	،55,	الكاف،	ربة	منزل	
	

"	خوذ	مثال	البلدان	لخرا	إلي	زعمة	زعمة	عملوا	ثورة	كيفنا	كما	ليبيا	ومصر...	الحاجة	الإيجابية	إنو	ولا	فما	أمن.	فما	جيش	
و	بوليسية"	ذكر،	62,	تونس،	يعمل		



توجّه	البلاد(يتبع)	
يرى	العديد	من	المستجوبين	أن	التغيير	يجب	أن	ينطلق	من	المستوى	الفردي،	لذلك	يؤكدون	على	

ضرورة	تغيير	العقليات	و	السلوكات	في	تعامل	التونسيين	مع	بعضهم	البعض	و	كذلك	مع	
السياسيين	والأمنيين.		

	
"	وعي	الناس	قاعد	يتراجع.	ما	عاش	يهمنا	في	بعضنا.	وهذا	تنجم	تلاحظوا	كي	ترى	الناس	كيفاه	تسوق،	كفاه	تمشي	في	

الشارع،	وكفاه	خذاو	التروتوار	ودخلوه	لديارهم"	أنثى،	35,	قفصة،	عاطلة	عن	العمل	
	

"	أنا	نقول	العقليات	]	لازم	تتبدل[.	العباد	الكل	انانية	لا	واحد	يخمم	في	مصالح	لاخر.		حتى	العباد	إلي	شدين	البلايص.	الخدامة	
ما	يخممو	كان	كيفاش	بش	يغشوا	ويجيبوا	الفلوس	بطريقة	غير	شرعية.	وحتى	خدمهم	ما	يحبوهاش."	ذكر،	32,	سوسة،	يعمل	

	
"	الصراعات	ما	بين	الأحزاب	السياسية	لازم	توفى.	قاعدين	نشوفو	في	فوضى	على	مستوى	الساحات	السياسية."	مشاركة،	34,	

سوسة،	عاطلة	عن	العمل	
	

"	لازمنا	نحيو	الأكتاف	وبعد	تو	نعيشو	في	سلام،	نحن	نحبو	بعضنا	وباهين	مع	بعضنا	كعباد،	أما	المشاكل	الكل	جاية	من	
الصراعات	بين	الأحزاب	في	البلاد"	أنثى،	25,	سوسة،	عاطلة	عن	العمل		

	
"	لا	يغير	الله	بقوم	حتى	يغيروا	ما	بأنفسهم"	كان	نحبو	نعيشو	في	وضعية	ما	أحسن،	لازم	نبداو	نغيروا	من	لوطا.	وكان	نجمنا	

نعملو	هذا	بش	يولي	عنا	ناس	باهية	في	المستقبل	إلي	ينجمو	يحسنو	برشة	حاجات"	ذكر،	36,	الكاف،	يعمل	
		

"	السياسين	قبل	ما	يحبوا	يبدلوا	عقلية	الناس	لازم	يبدلوا	عقلياتهم.	السياسيين	لازم	يخدموا	مصلحة	الناس.	لهنا	في	تونس	
أي	واحد	في	السلطة	يخدم	إل	مصلحتو،	ومصلحة	أقاربو	ومعارفو.	السياسيين	هما	إلي	لازم	يبدلوا	عقلياتهم"	ذكر،	36,	الكاف،	

يعمل	
	

"	نحب	نقول	إنو	تونس	الحرة	لازمها	ناس	تقدر	أراء	بعضها.	لازمنا	نحترمو	بعضنا	سواء	كنا	اسلاميين	وإلى	يساريين	وإلا	إلي	
هو.	لو	كان	نحترمو	بعضنا	من	غير	ما	نغزرو	إل	توجهاتنا	السياسية	والدينية،	تو	تونس	تولي	في	خير	وخيار"	أنثى،	35,	

قفصة،	تعمل		

التوجه	المحلي-	تونس	الكبرى		
منح	المستجوبون	أولية	كبرى	للوضع	الإقتصادي	الراهن،	و	خاصة	البطالة	وإرتفاع	الأسعار.		

	
"	]	الإقتصاد[	برشا	خياب	والأسوام	في	الزيادة.	البصل	تو	ولاو	يقولولو	سي	البصل	والفلفل	ولا		حاجة	مضخمة	الناس	

الزواولة	معاش	خالطين	عليه.	تي	حتى	الحجات	الخفيفة	تو	والآت	غالية	تي	كعبة	الفريكاسي	والآت	ب-500	وب-600	فرنك	
الكعبة	وحدة"	أنثى،	36,	تونس،	ربة	منزل		

	
"	الكونترا	هي	السبابة	وراء	غلاء	الأسعار.	]...[	وزدا	الشهاري	مازلت	ما	تتماشاش	مع	الأسوام]...[	فما	عباد	ما	مش	خالطة	

حتى	بش	تشري	خبزة"	أنثى،	62,	تونس،	متقاعد	
	

"	أنا	ديما	مع	الزواولة.	أما	المشكل	إنو	حد	ماهو	لاهي	بالزواولة.	حتى	الرئيس	السبسي	ما	يهمش	فيهم.	بلحق	خايف	
على	وضعية	الناس	هذم	في	البلاد.	وزيد	وضعيتهم	قاعدة	تخياب	يوم	بعد	يوم"	ذكر،	32,	تونس،	يعمل	

	
"	ولدي	بطال.	نعطي	فيه	في	10	دينارات	كل	يوم.	يعني	300	ألف	في	الشهر.	لو	كان	الدولة	تعطيه	150	دينار،	هذا	ينجم	

يحافضلو	على	كرامتو.	هذا	ينجم	يحسسو	بوطنيتو	وما	ينجمش	يخلي	أي	حد	أخر	يستعملوا	لأهداف	أخرى.	عنا	برشة	
بطالة.	"	مشارك،	57,	تونس،	يعمل	

	
يحمل	المستجوبون	مخاوف	حول	فساد	و	مركزية	الإدارات	العمومية.	

	
"	أكثر	حاجة	خايبة	صايرة	تو	هي	الفساد،	وفي	بلاصة	ما	نحاربوه	قاعد	يكثر	نهار	بعد	نهار.	وزيد	قبل	كان	بالسرقة؛	توا،	

العباد	ما	عاش	تحشم	وقت	إلي	يطلبوا	رشوة.	العباد	ياسر	واقحين	وقت	إلي	يطلبوا	مقابل	الخدمات	إلي	يقدموها	إلي	
هي	جزء	من	خدمتهم.	وزيد	الخدم	تتعطى	بالوجوه.	التجاوزات	هذم	لازم	يتشكى	بهم	والمتجاوزين	لزم	يتعاقبو."	أنثى،	53،	

تونس،	ربة	منزل	
	

"	الحكومة	لازم	تخدم	حسب	مخطط.	المخطط	هذا	لازم	يكون	قائم	على	المساواة	ما	بين	الجهات	متع	البلاد.	مازال	فما	برشة	
جهات	مهمشة	إلي	لزم	نتلهاو	بيهم"	أنثى،	62,	تونس،	متقاعدة	

	
"	الحكومة	لازم	تعطي	السلطة	للولاة	متاع	الجهات	بش	يعملو	الحاجات	المطلوبة	منهم.	والي	اريانة	نجح	بش	يسمع	

المواطنين	وحسن	من	وضعية	الجهة.	يعني	لازم	تتعمل	نفس	الحكاية	مع	الولايات	لخرى"	أنثى،	43,	تونس،	عاطلة	عن	العمل		

التوجه	المحلي-	الكاف	
يستنكر	مستجوبو	الكاف	ما	يسمونه	التهميش	المطول	للجهة،	خاصة	مع	أحداث	الإرهاب	الأخيرة	

والتي	تعد	أحدث	صور	الظلم	التي	تعاني	منها.	مؤكدين	على	ضرورة	أن	يكون	الأمنيون	أكثر	
إحترافية	وإحتراما	للمواطنين.		

	
جهتنا	تو	يعتبرها	"زون	روج"	وإلي	يعني	تهديد	للأمن.	يعني	المسثمرين	مش	بش	يكونو	متحمسين	بش	يجيو	لهنا	ويستثمروا	

فلوسهم	في	مشاريع	لهنا.	مثال	وزير	البيئة	الألماني	حب	يعمل	مشروع	بيئي	في	الكاف،	أما	ما	تشجعش	وقت	إلي	سمع	إنو	
الكاف	"	زون	روج"	ياخي	ما	جاش	بالكل	"	أنثى،	26,	الكاف،	تعمل	

"	الحاجة	الخايبة	]	في	البولسية[	هو	قلة	الخبرة	وعقليتهم	إلي	ما	تتبدلش.	نعرف	برشة	بولسية	في	الدوريات.	كان	تاخو	
مجموعة	من	6	عباد	مازالوا	كي	إنتدبوهوم	وأكثرية	البولسية	الجدد	عمورتها	ما	تفوتش	24	سنة،	وتحتهم	تحت	مراقبة	متع	

واحد	كبير	بش	يرشدهم	بنفس	الطريقة	القديمة.	كلنا	نعرفو	هذا"	ذكر،	56,	الكاف،	يعمل	
	

"	خليني	نقول	انو	إنو	الشمال	ديمة	مهمش.	كي	تصير	حاجة	لهنا،	حتى	حد	ما	يرد	على	نداءتنا	وإلا	يجي	ينقذنا.	وقت	الواحد	
يمشي	للمركز،	بش	يلقى	البولسية	راقدين	ومش	يعملوا	في	شي"	أنثى،	47,	الكاف،	تعمل		

	
يأمل	مستجوبو	الجهة	في	تنمية	فلاحية	وصناعية.	

	
"	في	الكاف	عنا	القمح	والشعير.لازم	يعملوا	مصانع	كسكسي	ومقرونة	لهنا...	أما	هوما	فش	قاعدين	يعملوا	يستغل	قمح	الكاف	
ويستهلك	فيه	البرا.	يهزوا	القمح	من	الكاف		إل	سوسة	وإلا	صفاقس	بش	يصنعوه	الغادي.	شبانا	قاعد	يخدم	حمال	للشكاير	في	

الكماين	وبعد	يصلهم	باي	باي!	بالحق	هذا	تجاوز!	لو	كان	يعملوا	مصانع	لهنا،	تو	نعيشو	لبس	ويولي	عنا	خدم.	هذي	مسؤولية	
الحكومة	بش	تطبق	الإجراءات"	أنثى،	33,	الكاف،	تعمل	

	
كما	علقوا	على	المشاكل	المرتبطة	بالشباب	و	ادمانهم	على	المخدرات.	

	
"	لو	كان	تحكي	على	الشباب	القاعد	]في	القهاوي	[،	ما	أعرفش	حتى	يحكيو	معاك.	يقوللك	إلي	ما	عندهمش	خدم	و	ما	لقاوش	حل	
للمشكلة	هذي	]...[	وزير	الصحة	لازم	يلقى	حل	للي	صاير	بالنسبة	لمواطنين	الكاف	من	جرت	إدمان	الزطلة.	في	الحالات	هذي،	لازم	

الوزرا	تخدم	خدمتها	ويتحملوا	مسؤوليتهم"	ذكر،	25,	الكاف،	طالب		

التوجه	المحلي-	سوسة		
عبر	العديد	من	المستجوبين	في	سوسة	عن	قلقهم	إزاء	إعتماد	الجهة	المبالغ	فيه	على	السياحة،	
والذي	جعل	من	اقتصادهم	يقوم	أساسا	على	مصدر	دخل	وحيد.	لذلك	يعتبرون	أن	التركيز	على	

قطاعات	إقتصادية	أخرى	يعد	ضرورة.		
	

"	نحن	]	في	سوسة[	لازمنا	نشجعو	الأستثمار	في	قطاعات	أخرى،	مثال	لازم	نبنيو	أكثر	مصانع	ونحلو	أكثر	شركات.	]...[	
السياحة	ما	تنجمش	تكون	مصدر	قار	ودائم	للفلوس	والخدم"	أنثى،	42,	سوسة،	ربة	بيت	

	
في	حين	تتباين	الآراء	حول	الإحساس	بالأمن	وانعدامه،	عبرت	الأغلبية	عن	يأسها	فيما	يتعلق	

بإرتفاع	نسب	البطالة	التي	يربطونها	بتدهور	القطاع	السياحي.	
	

"	420	ألف	بطال	في	قطاع	السياحة	وإلي	بش	يتزاد	للبطالة	لخرين.	وقت	إلي	نحكيو	مع	عرفنا	في	الخدمة	يقوللنا	كان	جا	
عندي	50	كليون	في	لوتيل،	راني	ما	سكرتش.	وهو	عندو	أكثر	من	100	كليون	أما	هزهم	ال	اوتيل	اخر	بش	يلقى	حجة	بش	

يسكر.	وهذا	أثر	أكثر	في]...[	البطالة"	أنثى،	36,	سوسة،	تعمل	
	

"	حبيت	نمشي	بش	نخدم	في	تركيا	على	خطرني	استاذة	اسبانيول	وقريت	تركية	زادة.	نحب	نخدم	بش	نعاون	دارنا.	حتى	
حد	ما	يحب	يعيش	في	المزيريا.	ساعات	يبدا	ما	عنديش	حق	الترنسبور	من	سوسة	إل	جمال.	مش	معقول	راهو.	خليني	

نمشي!	حتى	واحد	ما	يحب	يعيش	بعيد	على	أمو	وبوه	ما	فماش	خيار	اخر.	ماناش	مرتاحين	في	العيشة	هنا	وما	يحبش	
يخلونا	نعيشو	البرة.	يصعبوها	عليك	وبعد	يسكروا	البيبان	في	وجوهنا.	نحن	ماناش	عايشين	لا	لهنا	لا	البرة.	خلي	

ننتحرو	خير"	أنثى،	30,	سوسة،	طالبة	
	

"	ما	نحسوش	في	أمن	لهنا...	جراتلي	حكايات	الجمعة	إلي	فاتت	زوز	على	موتور	حبوا	يسرقو	ستوشي.	شديتو	بلقدة	
ياخي	جروني	على	الأرض.	المركز	ما	كانش	بعيد	علينا	أما	حتى	حد	ما	جاني.	في	البلاصة	إلي	عايشة	فيها	السراق	

يستعملوا	سكاكن	بش	يسرقوك	وإلا	يسرقو	ستوشك	وحتى	بوليس	ما	يدخل	وإلا	يجي	حتى	لو	كان	تكلمهم"	أنثى،	28,	
سوسة،	تعمل	

	
"	الفترة	لولا	بعد	الثورة،	الجرائم	كثرت	على	خاطر	ما	فماش	أمن،	إما	تو،	قلوا.	تو	نجمو	نروحو	الديارنا	الوقت	إلي	عينا	

فيه	بكل	امان.	ممكن	الوضع	أقل	أمان	في	البلايص	الريفية	والا	الجبولات	لكن	في	وسط	البلاد	لا	ما	نظنش"	ذكر،	26,	سوسة،	
يعمل	

التوجه	المحلي-	قفصة		
يرى	معظم	مستجوبي	قفصة	أن	الجهة	غير	قادرة	على	الاستنفاع	من	ثرواتها	و	مواردها.	فهم	
يعتبرون	أن	هذه	الموارد	المحلية	تستغل	بصفة	غير	عادلة	في	مناطق	أخرى.	و	يرون	أن	غياب	

الإستثمار	وعدد	الإضرابات	وغياب	الضمير	المهني	في	صفوف	العاملين	زاد	الطين	بلة.		
	

"	]	الحكومة[	لازم	تخلي	الجهة	تتستنفع	من	ثرواتها.	في	قفصة	عنا	المجمع	الكيميائي	أما	يجيبوا	في	عباد	أخرى	بش	يخدم	فيه!	
علالش	شبابنا	ميخدمش	في	الجهة؟	هذا	ظلم!"	أنثى،	50,	قفصة،	عاطلة	عن	العمل	

	
"			تو	نعطيك	مثال	بسيط؛	عدد	المشاريع	الممولة	من	بنك	التضامن	في	بنزرت	وقفصة.	في	بنزرت	مولت	3000	وإلا	4000	مشروع	
أما	في	قفصة	مولت	64	مشروع.	]...[	شنية	إلي	لازم	يعملوا	البرلمان،	إنو	لازم	يحدد	ميزانية	حسب	الموارد	الموجودة	في	البلاد.	
مثال،	ميزانية	متاعنا	517	مليار	دينار	في	2012	ولات	في	2015	,193	مليار	دينار.	ما	صرفوش	حتى	النص	متع	ميزانية	2012	

التو	مازلنا	نستناو	في	مصنع	الياجور	والسيمان	بش	يتعمل"	ذكر،	32,	قفصة،	عاطل	عن	العمل	
	

"	أمنيتي	الوحيدة	إنو	الوضع	في	قفصة	يتحسن	والجهة	تتسنتفع	من	ثرواتها	وتولي	كما	المدن	لخرى"	ذكر،	31,	قفصة،	يعمل	
	

"	لو	كان		نحطو	نهاية	للعنصرية	و	التمييز	تو	وضعيتنا	تتحسن	برش.	مثال	نحن	جماعة	الجنوب	ديمة	نحس	رواحنا	أقل	أهمية	
من	لخرين،	حتى	على	الفايسبوك.	وهذي	أهم	نقطة"	أنثى،	31,	قفصة،	عاطلة	عن	العمل	

	
"	نحلم	بش	يكون	فما	مساواة	وعدالة	إجتماعية.	للأسف،	هذم	غايبين:	فما	فرق	ما	بن	الشمال	والجنوب،	ما	بن	الساحل	والمناطق	

الداخلية...	يعني	العدالة	الإجتماعية	لازم	تتفعل"	أنثى،	50,	قفصة،	تعمل		
	

كما	تطرق	المستجوبون	إلى	غياب	البنية	التحتية	الأساسية	لترفيه	وادماج	الشباب	.	
	
"	في	كل	معتمدية	في	قفصة	لازم	يكون	عنا	بلايص	يتفرهدو	فيهم	الشباب	بخلاف	القهاوي	إلي	تو	معبين	بهم	ويعديو	فيهم	نهار	
كامل	يتكيفوا	في	الدخان.	لازم	يعملوا	دور	ثقافة	في	قفصة	وين	ينجم	الشباب	يعمل	حاجة	تنفع،	خاصة	وإنو	قفصة	هي	الأساس	
متاع	إقتصاد	البلاد	على	خاطر	عن	فسفاط.	تو	كي	تشوف	معتمديات	قفصة	قفصة	كفه	حالتها	تقول	صحراء:	مثال	المظيلة	إلي	
فيها	مجمع	قفصة	للفسفاط	؛	تقولش	عليها	مصب	زبلة	حشاكم	ماناش	مستنفعين	فري	قفصة"	أنثى،	50,	قفصة،	عاطلة	عن	العمل	

البرلمان-	التوقعات		
اعرب	المستجوبون	جليا	عن	رغبتهم	في	وجود	برلمانيين	أكثر	نشاطا	و	في	معالجة	هوة	

التواصل	بين	البرلمان	والمواطنين	وفي	أن	تسمع	وتعالج	مشاكلهم	من	قبل	ممثليهم.	فقد	أظهروا	
نفاذ	صبرهم	لرؤية	الحلول	ولتنفيذ	انجازات	ملموسة.		

	
"	أحسن	حاجة	يعملوها	لو	كان	معاش	يحكيو	في	التلافز	ويخدموا	على	أرواحهم	بلحق	بش	يحلو	مشاكل	الناس	ويركزوا		

بش	يجيبوا	على	حلول	ملموسة	في	هذا	المجال،	كيما	المشاريع	التنموية	في	الولايات"	ذكر،	26,	الكاف،	عاطل	عن	العمل	
	

"	دورو	]	البرلمان[	هو	بش	يوصل	مشاكل	الناس	للحكومة	ويعبر	على	أراء	الناس"	ذكر،	38,	قفصة،	يعمل	
	

"	دورو	]	البرلمان[	إنو	يناقش	مشاكل	الناس	مداما	يمثل	فيهم.	هو	يعمل	دور	الوسيط	ما	بين	الشعب	والدولة"	أنثى،	52,	
سوسة،	تعمل	

	
"	النواب	انتخبهم	الشعب	بش	يمثلوه.	لازم	يكونوا	قراب	للناس	ويعطيهم	ارائهم	تجاه	مشاكل	الناس.	لازم	يحكيو	على	

مشاكل	الناس.	لزم	يكون	قد	المسؤولية.	ارائهم	لازم	ياخذوها	من	الناس	إلي	ومن	مشاكلهم"	ذكر،	53,	تونس،	يعمل	
	

"	البرلمان	هو	إلي	بش	يوازن	بين	سلطة	الرئاسة	والحكومة	بش	ما	نرجعوش	الى	هيمنة	حزب	واحد"	أنثى،	42,	سوسة،	تعمل	
	

"	البرلمان	هو	إلي	يوصل	صوت	الشعب	عن	طريق	سن	قوانين	في	صالح	مصلحة	الشعب"	ذكر،	65,	سوسة،	متقاعد		

البرلمان-	الإنجازات	
اشاد	عدد	قليل	من	المستجوبين	بشروع	أعضاء	البرلمان	في	العمل	مشيرين	إلى	عدد	قليل	من	

القوانين	التي	تمت	المصادقة	عليها،	فيما	يتفهم	الأخرون	العوائق	التي	تمنع	النواب	من	بلوغ	
الأداء	الأمثل.		

	
"		سمعت	إنو	النواب	راقبوا	عملية	تعيين	المعتمدين.	و	دندسو	على	أساس	اختيارهم.	نحب	نقول	إنو	النواب	قاعدين	

يخدمو	مش	بفيتاس	قوي	أم	قاعدين	يخدموا.	صاعدين	يعبروا	على	ارائهم	حول	برشة	قضايا	كما	وقت	إلي	قدم	
عريضة	لصاحب	الثقة	من	وزير	التعليم	العالي	وبعد	سحبوها.	على	القليلة	قاعدين	يبين	أنهم	يخدموا.	أي	يتقدمو	

ببطء.	إما	لزمهم	وقت	أكثر.	”	أنثى،	36,	تونس،	ربة	منزل	
	

"	قاعدين	يحاولوا.	ما	تنساش	انهم	يمثل	كل	الأحزاب،	إلي	مع	وضد	الحكومة.	هما	تم	انتخابهم	من	قبل	الشعب.	
قاعدين	يحاولوا	يلقاو	حول	جذرية.	لازمنا	نعطيوهم	عام	و	إلا	عامين	بش	نحكم	عليهم	يمثلوا	الناس	وإلا	لا	"	ذكر،	49,	

سوسة،	يعمل	
	

"	فما	انجازات	قام	بها	الناس	الشرفاء	إلي	قاعدين	يخدموا	على	أرواحهم.	المشكل	إنو	العباد	هاذم		يا	إما	مصورينهم	
في	التلفزة	بهالل	وإلا	مهدينهم	بالقتل	كما	نائب	جندوبة	إلي	تلقى	رسالة	تهديد	على	خاطر	طلب	ماء	للأراضي	
الفلاحية.	شكون	من	الفلاحة	إلي	ما	عندوش	مشكل؟	حتى	حد!	كلهم	يعانيو	من	قلة	الماء.	فما	لجان	داخل	البرلمان	

بلحق	بهين	]نظريا[	وينجمو	ينفعوا	البلاد”	ذكر،	32,	قفصة،	عاطل	عن	العمل	
	

"	قاعد	نشوف	في	نواب	يحكيو	على	جهاتهم	على	المباشر	كي	نتفرج	فيهم	في	الوطنية	2.	مثال،	نواب	سيدي	بوزيد	
حكاو	على	الأضرار	إلي	صارت	في	سيدي	بوزيد	خاصة	إلي	متعلقة	بالفلاحة.	وعجبوني	وقت	إلي	كانوا	حازمين	في	
رفضهم	لقانون	تقسيم	الميزانية	إلي	بش	يضر	العباد	إلي	عندها	شهرية	ضعيفة.	بالرغم	إنو	عدد	النواب	إلي	يخدموا	

بلقدا	قليل،	أما	مازلنا	معجبين	بطريقة	نقاشهم	للقضايا	الهامة	بطرق	ديمقرطية"	أنثى،	35,	قفصة،	تعمل	
	

"	نعرف	واحد	فيهم.	خسارة	ما	نتذكرش	اسمو.	عون	الناس	وقت	الفياضانات	إلي	صارت	في	سيدي	عيش.	]...[	جا	
القفصة.	وجا	مع	عباد	من	الحكومة،	ويبان	لاهي	بالناس	لهنا.	"	أنثى،	50,	قفصة،	عاطلة	عن	العمل		

البرلمان-	حالات	الفشل	
بعض	المستجوبين	لا	يدركون	الفرق	بين	انجازات	المجلس	الوطني	التأسيسي	ومجلس	نواب	

الشعب،	فيما	ترى	أغلبية	المستجوبين	أن	أداء	هذا	الأخير	غير	مرض،	مشيرين	إلى	عدم	قيام	النواب	
بدورهم	وعدم	احترامهم	لوعودهم	الإنتخابية.		

	
"	يوعدونا	وبعد	كي	ننتخبهم	يصادقوا	على	القوانين	المقترحة	من	احزابهم	إلي	في	الحكومة.	وهذا	هو	واقع	البرلمانات	في	

البلدان	العربية	الكل"	ذكر،	36,	قفصة،	عاطل،	عن	العمل	
	

"	تقول	عليهم	نساو	أهم	حاجة	قامت	عليها	الثورة	وإلي	هي	التشغيل.	ما	عملوا	شي	بش	يحلو	المشكل	هذا	قاعدين	نشوفو	في	
الأحزاب	يتعاركو	على	السلطة	ونساو	أهم	المشاكل"	ذكر،	38,	قفصة،	يعمل	

	
"	كل	واحد	فيهم	هو	ممثل	للدائرة	متاعو	لازم	يعرفوا	نقائص	البلايص	هاذم؛	لازم	يعرفوا	مشاكل	الناس	ويواصل	ارائهم.	

خسارة،	مش	هذا	إلي	قاعد	يصير"	أنثى،	26,	الكاف،	ربة	منزل	
	

"	أهم	دور	لازم	يقومو	بيه	هو	مراقبة	الحكومة.	والشي	هذا	مش	قاعدين	نشوفو	فيه	إلى	حد	الأن"		أنثى،	36,	قفصة،	تعمل	
	

"	دور	البرلمان	غايب.	العباد	في	بالها	إنو	فما	زوز	احزاب	بركة،	وإلا	قول	زوز	عباد	بركة،	الرئيس	وراشد	الغنوشي،	إلي	يتحكموا	
في	سياسة	البلاد.	إلي	يتفقو	عليه	يصادق	عليه	البرلمان"	ذكر،	40,	سوسة،	يعمل	

	
	"	]	البرلمان[	لازم	يعرف	خصوصيات	كل	جهة	على	خاطر	فما	جهات	فلاحية	و	سياحية،	وإلى	اخره.	لازم	يوصلوا	الخاصيات	

هذي	للحكومة	مداما	المواطن	ما	ينجمش	يتواصل	بصفة	مباشرة	مع	الحكومة	ويطلب	حقوقو	)...(	]	هومة[	مهمش	قاعدين	
يوصلوا	في	المعلومة	الصحيحة،	ولا	يحكيو	على	الحاجات	إلي	على	خاطرهم	هوما	الغادي	ومهمش	ينفذوا	في	الوعود	إلي	

وعدونا	بها،	كيفاه	تحب	البلاد	تطور؟	"	ذكر،	25,	الكاف،	طالب	
	

"	لو	كان	يتحدوا	]	النواب[،	ينجمو	يعملوا	ضغط	على	الحكومة.	مثال	وقت	إلي	تفاهموا	بش	يعديو	القانون	الخاص	بزيادة	
المنح	متاعهم،	كانوا	ينجمو	يغتنموا	الفرصة	بش	يطلب	تفعيل	القانون	الخاص	بمنح	العاطلين	عن	العمل"	أنثى،	38,	قفصة،	

تعمل	

البرلمان-	أعضاء	البرلمان	والتمثيل	
لا	يعتقد	المستجوبون	أن	البرلمان	الحالي	يمثلهم.	تعزى	للنواب	صفات	من	قبيل	التغيب	و	المصالح	
الشخصية	أو	الحزبية	و	الفشل	في	تحقيق	الوعود	والتشاجر	أو	بالأحرى	السلوك	المقسم.	لا	يشعر	

المستجوبون	من	فئة	الشباب	خاصة	أن	احتياجاتهم	واهتماماتهم	ممثلة	من	قبل	النواب.		
	

	
"	معاش	نشوفوهم	حتى	في	البرامج	في	التلفزة؛	إختفاو.	علاه؟	ياخي	يحبوا	يخدموا	وإلا	لا؟	والله	من	فاهم	شي.	تقولش	
عليهم	خالطو	لهدف	متاعهم	إلي	هو	إنو	يكونو	في	البرلمان	وعلى	اكاكا	ما	عاش	يفكروا	في	الهدف	إلي	انتخبناهم	عليه"	

ذكر،	39,	قفصة،	يعمل	
	

"	قاعدين	يعملوا	كان	في	إلي	يخدم	في	مصالحهم،	مش	مصالح	الناس.	قاعدين	يكتبوا	في	حاجات	أما	ما	رينا	شي	في	
الواقع.	قاعدين	كان	يزيدوا	في	شهاريهم،	ويستنفعو	من	مركزهم-	ولا	عندهم	ديار	ما	خير	وترانسبور	ما	خير	ومازال	"	أنثى،	

33,	الكاف،	تعمل	
	

"	كل	يوم	نشوف	في	الأحزاب	يتعاركو	في	البلاتوات	في	التلفزة.	وزيد	عندهم	مشاكل	داخلية.	وهذا	الكل	يهيج	الناس.	وقت	
إلي	تراهم	يتعاركو،	تحس	بالإشمئزاز	تقولش	عليك	تتفرج	في	عرك	شارع	مش	تلفزة"	مشاركة،	60,	سوسة،	ربة	منزل	

	
"	النواب	يمثلوا	زادة	في	الأحزاب	السياسية؛	يعني	لازم	يضغطوا	على	احزابهم.	مهمش	عباد	أصوات	منفردة	أما	زادة	

يمثلوا	سلطة	الأحزاب	إلي	ينتميولها	من	وقت	الاتنخابات.	لازم	يضغطو	على	احزابهم	بش	الأحزاب	هذم	توصل	اصواتهم	
وتنفذ	مطالبهم"	أنثى،	60,	قفصة،	تعمل	

"	القادة	الكل	لازم	يعوضوهم	بشباب"	ذكر،	25,	قفصة،	يعمل	
	

"	القادة	الكل	لازم	يعوضوهم	بشباب"	ذكر،	25,	قفصة،	يعمل	
	

"	كل	ممثل	لازم	يعرف	الجهة	متاعو	ويحكي	على	مشاكلها	ويدافع	على	جيهتو	بش	ينجم	يجلب	مشاريع	وفوائد	للجهة	
متاعو"	أنثى،	33,	الكاف،	تعمل	

	
"	ما	يهمنيش	في	السياسة.	هوما	]	نواب[	ما	قاعدين	يعملوا	في	شي	ال	صالحنا.	لو	كان	جيت	بش	نستنفع	منقانون	وإلا	من	

حاجة		راني	عرفتهم	أما	ما	عند	ما	نعمل	بيهم"	ذكر،	33,	تونس،	عاطل	عن	العمل	

البرلمان-	النواب	في	الدوائر	الإنتخابية		
يحمل	المستجوبون	نفس	الأراء	مقارنة	بمجموعات	التركيز	السابقة،	والتي	تتمثل	في	أن	

النواب	بعيدين	كل	البعد	عن	الحقائق	المحلية.	فهم	نادرا	ما	يعرفون	من	هم	ممثليهم	المنتخبين،	و	
حتى	القليل	من	الشخصيات	التي	تمت	معرفتها	فهي	تعود	إلى	ظهورها	الإعلامي	إثر	

الهجمات	الإرهابية	أو	إلى	علاقات	شخصية	أو	إلى	مناصب	شغلوها	سابقا	و	ليس	بفضل	
إنجازاتهم	في	البرلمان.		

	
"	ما	عرفوش	بأرواحهم.	لو	كان	ما	ريتوش	في	الكرهبة	وين	نسكن،	ما	كنتش	نعرف	إنو	هو	يمثل	دائرتي."	أنثى،	36,	

تونس،	ربة	منزل		
	

"	كامل	بن	ابراهيم	كان	جوور	كرة	ويخدم	في	سي	إن	إس	إس.	كما	إلي	قبلو	كان	محامي	نجيب	حسني،	وكيما	النواب	
الكل	وقت	إلي	يخلط	للكرسي	ينسى	جيهتو	والناس	إلي	فيها	وميوصلش	المشاكل	متاعها	قدام	البرلمان،	تقولش	عليه	
ما	عمرو	لا	عاش	هنا.	وقت	النايب	يجي	لهنا،	يقول	كل	شي	تو	يولي	اوكي	وبعد	كي	يرجع	للبرلمان	ما	عمرك	ما	تسمع	

صوتو"	ذكر،	29,	الكاف،	عاطل	عن	العمل	
	

"	نحن	حكينا	على	برشة	مشاكل	إلي	متخوفين	منها	في	الكاف	أمة	ما	فما	حتى	مشكل	تخذة	بعين	الإعتبار.	نفس	
الحكاية	بالنسبة	للإدارات:	السبيطار	التو	مازلت	على	حالتو	المزرية"	أنثى،	26,	الكاف،	تعمل	

	
"	نحبهم	يخممو	على	الجهات	إلي	انتخبتهم.	كل	واحد	فيهم	لازم	يحول	بش	يحل	مشاكل	جيهتو"	ذكر،	40,	قفصة،	

يعمل	
	

"	نعرفو	]	رضا	شرف	الدين[	كان	رئيس	النجم	الرياضي	الساحلي	وعرفتو	إنو	نائب	كان	وقت	إلي	حاولوا	يغتالوه"	
أنثى،	60,	سوسة،	ربة	منزل	

	
"	مانيش	قاعد	نشوف	في	حتى	نايب	يعمل	في	حاجة	في	مصلحة	الجهة.	قاعدين	يعملو	في	قوانين	تهم	تونس	عموما	
أما	ما	تتدخلش	في	حتى	جهة	معينة.	ما	ريت	حتى	نائب	يحكي	على	جيهتو.		ما	نعرفهمش	على	خاطر	ما	ريتهمش"	

ذكر،	36,	تونس،	يعمل	
	

"	الممثلين	يعرفوا	مشاكل	الجهة.	مش	لازم	يعملوا	زيارات	بش	يعرفهوم.	بالنسبة	ليا	انهم	يحلو	المشاكل	إلي	عنا	أهم	
من	اني	نشوفهم	)...(	ما	حاجتناش	بكلام،	نحبو	إنجازات"	ذكر،	36,	قفصة،	يعمل		

	 البرلمان-	وسائل	التواصل		
يتوق	المستجوبون	إلى	فرصة	التحدث	مع	النواب.	لتسهيل	التواصل	مع	النواب،	يقترح	

المستجوبون	على	النواب	التلاقي	الدائم	والمباشر	مع	المواطنين	في	جميع	دوائر	الجهة،	ويتم	
ذلك	إما	عن	طريق	الإجتماعات	العامة	المخطط	والمروج	لها	أو	بصفة	غير	رسمية	في	الأسواق	

والمقاهي.	كما	اشاروا	إلى	ضرورة	تجاوز	النواب	للحواجز	الحزبية		للعمل	معا	من	أجل	
مصلحة	الجهات.		

	
"	كل	ما	يكونوا	النواب	أقرب	للناس،	كل	ما	يكونوا	انجح.	في	الحالة	هذي	تو	يكسبو	ثقتنا"	أنثى،	36,	تونس،	ربة	

منزل	
	

"	قبل	الإنتخابات،	كانوا	يجيو	للجهات،	يمشيو	للأسواق،	ويمشيو	للعباد	في	ديارهم!	حكاو	معنا	وخذاو	أرائنا.	بعد	
ما	شادو	الكراسي	أختفاو!!	

لازم	يواصلوا	في	زيارة	الجهات	والتواصل	مع	الناس"	أنثى،	53,	تونس،	ربة	منزل		
	

"	النواب	إلي	يمثلو	في	الكاف	من	نداء	تونس	ما	يتلاقاوش	مع	النواب	إلي	من	النهضة،	ونواب	النهضة	ما	يتلاقاوش	
مع	مع	نواب	الأحزاب	لخرى	وديمة	اكاكا.	]...[	لازم	يستغل	فرصة	تواجدهم	مع	بعضهم	للوقت	طويل	بش	يمثلونا	

ويمثلوا	جهتنا،	لازم	يتقابلو	مع	بعضهم	وتكون	عندهم	رؤية	جديدة	ومختلفة	ويخليو	مصالح	الأحزاب	على	جنب	
ويحاولوا	يفهموا	بعضهم"	ذكر،	68,	الكاف،	يعمل	

	
"	]	النواب[	ينجمو	يعيطو	الى	ممثل	على	كل	طبقة	إجتماعية	بش	يجتمعوا	معاه	مرة	في	في	شهر	وإلا	شرين	بش	

يناقشو	إحتياجات	ومشاكل	الطبقة	إلي	يمثلوها"	أنثى،	30,	سوسة،	طالبة	
	

"	لازم	يكون	فما	اجتماعات	دورية.	النائب	إلي	تم	إنتخب	بش	يمثل	الجهة	لازم	يكون	عندو	مكتب	ويعين	حد	يكون	ديمة	
موجود	بش	يتواصل	مع	المواطنين"	ذكر،	39,	قفصة،	يعمل	

	 البرلمان-	وسائل	التواصل	(يتبع)	
	
	

"	لازم	يعملو	زيارات	فجئية	بش	يشوفوا	الحقيقة	ومش	يخلو	الوقت	للناس	بش	تزين	الوجهات	وتخبي	الديفوات	كما	
إلي	في	السبيطارات	مثلا.	وقت	إلي	يمشي	واحد	من	الحكومة	الغادي،	يبدلوا	الكراسي،	يدهنوا	الحيوط	وكل	شي	

يولي	يهبل	والعباد	الكل	فرحانة	وكي	تجي	تشوف	الواقع	يعيش	في	حالة	مزرية"	أنثى،	29,	الكاف،	تعمل	

"	أنا	شخصيا	نحبهم	يتوصلوا	معايا	عن	طريق	الإنجازات	والعمل	الصحيح.	]...[	لو	كن	يجيبوا	حل	خير	ويسكروا	
كل	الدوسيات	المحلولة	أي	يحلو	كل	مشكل.	لو	كان	يعملوا	هكا،	العباد	تو	تعرفهم"	أنثى،	26,	الكاف،	تعمل	

"	نحبهم	يعملوا	كما	في	فترة	لحملة	الإنتخابية،	يعني	وقت	إلي	كانوا	يزوروا	في	برشة	جهات.	مشاو	البرشا	بلايص	
ووصلوا	حتى	المناطق	الصعيبة	بش	يحكيو	مع	الناس	ويسمعوا	اصواتهم.	]...[	على	اكاكا	دعمناهم	]	بش	ربحوا[،	
على	اكاكا	لازم	ينفذوا	إلي	وعدونا	بيه.	ما	حاجتناش	بكتيبة	و-و	فيدوات	على	فايسبوك.	نحبو	أفعال.	نحن	عاوناك	

وتو	دورك	بش	تعاونا.	قبل	أحتجتلنا	وتو	نحن	محتجينلك."	ذكر،	25,	الكاف،	طالب			

"	بش	ينجم	يكون	عندهم	علاقة	قوية	بالمواطنين	لازم	النواب	يعمل	كما	كانو	يعملوا	في	فترة	الحملات	الإنتخابية.	
تواصلوا	معانا	بطريقة	مباشرة	وبينو	اهتمامهم	بحاجياتنا.	يعني	ينجم	ينظمو	على	الأقل	لقاءات	بصفة	شهرية	وإلا	
حتى	مرة	كل	ثلاثة	شهور-	نحن	متفهمين	انهم	مشغولين	بخدمتهم	في	البرلمان-	يقابلو	فيه	المواطنين	ويستمعوا	ليهم	
وللمشاغلهم	ويعرفوا	شنية	محتاجين.	وهكا	ينجمو	يحافظو	على	التواصل	المباشر	والدائم	مع	الجهات	إلي	يمثلوا	
فيها	وقتها	ينجمو	يحكيو	على	الوضعية	بكل	شفافية	وثقة"	أنثى،	57,	قفصة،	تعمل		

البرلمان-	المعلومات	
على	غرار	نتائج	مجموعات	التركيز	السابقة،	أظهر	المستجوبون	تراجع	اهتمامهم	بالبرلمان	رغم	

رغبتهم	في	تلقي	المعلومات	حول	عمله،	وذلك	نتيجة	الخلافات	الحزبية	الجوفاء	و	الدائمة	
عوضا	عن	الحوارات	البناءة.	كما	اعربوا	عن	شكهم	في	دقة	التقارير	الإعلامية	حول	عمل	

البرلمان،	وهو	ما	دفعوهم	للتعويل	على	المجتمع	المدني	وشبكات	التواصل	الإجتماعي	رغم	
اقرارهم	بعدم	مثالية	هاتين	الأخيرتين.		

	
"	نتفرج	في	التلفزة.	كان	حبيت	الحاجة	نتفرج	فيها	وكان	لا	نبدل	علاها.	ساعات	كي	نتفرج	في	النقاشات	في	البرلمان،	

نشوف	نواب	قريب	بش	يضربو	بعضهم	على	اكاكا	ما	عادش	نحب	نتفرج.	باللهي	قلي	كفه	واحد	كيفك	متثقف	يعمل	أكاكه	
قدم	12	مليون	تونسي؟	كيفاه	بش	نتفرج	فيك	وإلا	نسمعك	وإنت	ماتعرفش	تتصرف	وتسب	في	البرلمان؟	"	ذكر،	64,	تونس،	

متقاعد	
	

"	فما	برشة	مواقع	كما	البوصلة	وإلا	نواة.	هما	مواقع	محينة	تحكي	على	القوانين	وكل	حاجة	تصير	في	البرلمان"	مشارك،	
25,	الكاف،	طالب	

	
"	وقت	إلي	تسمع	الراديو	كما	موزاييك	مثال،	المعلومات	تنجم	تكون	غالطة"	ذكر،	25,	تونس،	عاطل	عن	العمل	

	
"	]	في	الفيسبوك[	تلقى	الأخبار	على	كل	حاجة	تخص	السياسة	و	الإقتصاد	إلى	اخره"	ذكر،	28,	الكاف،	عاطل	عن	العمل	

	
"	ياخي	ما	نجموش	نعملوا	موقع	خاص	بكل	الممثلين	منظمين	حسب	الجهات؟	مثال،	في	قفصة	عنا	سبعة	ممثلين،	تلقى	

في	هالموقع	هذا	سيفي	متاعهم	وأنشطة	متاعهم	والمواطنين	ينجمو	يقيموهم.	وزادة	ينجمو	المواطنين	يبعثولهم	مساجات.	
ينجمو	يعملوا	حكى	من	غير	ما	يكتبوا	اساميهم	وإلا	كان	يبدو	حجتهم	بمساعدة	يبعثوا	نسخة	من	بطاقات	التعريف"	أنثى،	

30,	قفصة،	تعمل	
	

"	الحاجة	الطيارة	هي	الخدمة	إلي	يخدم	فيها	المجتمع	المدني.	بلحق	يخدموا	بلقدة	كما	الشي	إلي	صاير	تو	نحن	
مجموعات	من	الناس	مختلفين	في	العمر	والإهتمامات	متلاقين	بش	نحكيو	على	وضعية	البلاد.	النتيجة	بش	تكون	برشة	

أفكار	وإقتراحات	إلي	بش	توصلوهم	للسلطات	بعد.	بلحق	منظمات	المجتمع	المدني	قاعدين	يطوروا	في	كل	حاجة	متعلقات	
بهكا؛	وقاعدين	يعملوا	في	ضغط	على	السلطة	بش	يتحسنو"	أنثى،	30,	قفصة،	تعمل		

البرلمان-	أوليات	وقضايا	المرأة	في	البرلمان	
لطالما	يرى	المستجوبون	أن	دعم	المرأة	إقتصاديا	ودعم	انخراطها		وتقلدها	القيادة	في	الحياة	

السياسية	والتركيز	على	القضايا	المتعلقة	بالطلاق	والعنف	ضدها	هي	من	أبرز	المجالات	التي	وجب	
العمل	عليها	من	خلال	التنقيحات	القانونية	والإصلاحات.		

	
"	الفصل	21	من	الدستور	يقول	إنو	المرا	والراجل	هوما	مواطنين	متساوين	وفي	الفصل	46	يقولو	إنو	الفرص	لازم	تتعطى	

حسب	الكفاءة	بغض	النظر	على	الجنس.	التعيينات	لخرة	متاع	المعتمدين	ما	فيها	حتى	مرا	كلها	رجال!	علاه	هذا	يعني	انو	
ما	عناش	كفاءات	نسائية؟	لا	عنا	نساء	كفء	وينجمو	يشدو	المناسب	هذم"	أنثى،	62,	تونس،	متقاعدة	

	
"	الراجل	ياخو	10	الاف	وإلا	15	على	نفس	الخدمة	إلي	تاخو	فيها	المرا	5	الاف"	أنثى،	55,	سوسة،	تعمل	

	
"	النساء	ديما	يعطيوهم	المناصب	الثانوية،	في	الحكومة.	نحبو	نشوفو	مرا	رئيسة	حكومة	وإلا	وزيرة	دفاع	مثلا،	نحب	

نعطيو	النسا	وزارات	السيادة	كما	يصير	في	البلدان	المتقدمة.	بنسبة	ليا	النسا	يستحقو	المناصب	هذم"	ذكر،	39,	الكاف،	
يعمل	

	
"	يحكيو	على	المساواة	بين	الجنسين	أما	بقت	ديمة	نظرية.	في	التطبيقي	ما	عملو	شي	مازال	مفماش	مساواة	لا	في	الخدم	ولا	

في	العقليات."	أنثى،	28,	قفصة،	عاطلة	عن	العمل	
	

"	مذابيا	يكون	فما	أكثر	نسا	في	الحياة	السياسية.	فما	نساء	أشجع	من	الرجال.	عينو	24	والي	ما	فيهم	حتى	مرا.	لو	كان	جاء	
لي	أنا	خير	كن	عينوهم	الكل	نسا	على	خاطر	هوما	يحس	أكثر	بالعايلات	الفقيرة"	ذكر،	32,	قفصة،	عاطل	عن	العمل	

"	صحيح	إنو	النساء	كسبوا	برشة	حقوق	في	ما	يخص	العمل.	أما	مازال	فما	حقوق	أخرى	مهضومة	ومسكوت	علاها.	مثال	
الرجال	إلي	تخلي	نساها	من	غير	حتى	مساعدة	ولا	حتى	نفقة	بش	تربي	بها	الصغار	كما	نراو	في	إلي	صاير	في	التلفزة	لازم	
نتلهاو	بهم.		المحاكم	عطاتهم	حقوقهم؛	إما	خسارة	الأحكام	ما	تتطبقش.	خلاصة	القول	الحقوق	موجودة	أما	مش	مضمونين.	
قررت	المحكمة	إلي	تفرض	على	الزوج	الهارب	إنو	يدفع	200	وإلا	300	نفقة	المرتو	إلي	ما	عندهاش	بش	توكل	صغارها	ساعات	

مش	معقولين.	النساء	ياسر	مرمدين"	أنثى،	50,	قفصة،	عاطلة	عن	العمل	

"	في	ما	يخص	وضعية	المرا	في	تونس،	البرلمان	لازم	يعاود	ينظر	في	مجلة	الأحوال	الشخصية	اى	تراجع	بعض	القوانين.		
بعض	القوانين	لازم	يعاودوا	يراجعوها	بما	فيها	إحكام	الميراث:	علاه	النساء	تخو	نص	إلي	ياخذوا	الراجل؟	الميراث	يجي	من	

نفس	البو	والأم	للمرا	وللراجل.	زيد	عليه	الصغار	مسجلين	بإسم	البو	أكهو؟	نحب	صغري	يهزوا	إسمي"	أنثى،	57,	قفصة،	
يعمل		

الحكومة-	الإنجازات		
مرة	أخرى	يرى	المستجوبون	أن	جهود	الحكومة	في	ما	يخص	الأمن	هي	من	بين	أهم	الإنجازات.	
ويرى	البعض	أن	الحكومة	حسنت	في	صورة	تونس	على	المستوى	العالمي.	فيما	تشيد	قلة	من	

المستجوبين	بالجهود	الإصلاحية	لبعض	الوزارات.		
	

"	فما	حاجات	ماشية	في	الطريق	الصحيح	كيما	الأمن.		تو	تنجم	تخرج	في	الليل	من	غير	خوف.	فما	زادة	مراقبة	أكثر	
على	التجارة	والمستهلكين	محميين	أكثر"	ذكر،	39,	قفصة،	يعمل	

	
"	رجعوا	صورة	تونس	]...[.	نحكي	على	صورة	تونس	في	الإعلام	.	لاحظت	زادة	إنو	الأمن	تحسن	على	قبل	بالرغم	إنو	

قاعدين	نشوفو	في	عودة	بعض	الممارسات	متاع	العنف	ضد	المواطنين"	ذكر،	32,	قفصة،	عاطل	عن	العمل	
	

"	فما	تحسن	في	قطاع	التعليم	وهذا	بسبب	رغبة	السلطة	المشرفة	معناها	بسبب	الوزير.	وقت	إلي	الوزير	يبدا	عندو	
الرغبة	في	العمل	و	التحسين	أكيد	الناس	الكل	بش	تاقف	بجنبو.	النقطة	]	لخرا[	إلي	نحب	نحكي	علاها	هي	السياسة	
الخارجية.	تونس	هنا	هنا	كرمتها	الأمم	المتحدة،	وهذي	حاجة	باهية.	بلدنا	قاعدة	ترجع	في	صيتها"	ذكر،	39,	الكاف،	

يعمل	
	

"	نحب	نزيد	على	انجازات	وزارة	الصحة	والتربية،	انجازات	وزير	التنمية.	الوزير	يحاول	بش	يلقى	حلول	ملموسة	
لمشاريع	وصفات	عندها	برشة	كما	مشروع	المدينة	الثقافية	في	تونس	إلي	ما	كملش	عندو	فوق	20	سنة.	الوزير	تو	

قاعد	يرجع	في	المشروع	وأمر	بش	يكملوا	يبنووه	بش	يكملوا	المدينة	الكل.	وفما	مشاريع	أخرى	زادة	كما	جسر	بنزرت	
إلي	عندو	مدة	واقف"	أنثى،	60,	تونس،	تعمل	

	
"	حسب	رايي	فما	برشة	استراتجيات	في	ما	يخص	الأمن	مقارنة	بثلاثة	السنين	لخرة"	ذكر،	34,	الكاف،	يعمل	

الحكومة-	الأولويات	والتوقعات		
أسوة	بنتائج	مجموعات	التركيز	السابقة،	يجزم	العديد	من	المستجوبين	أن	الحكومة	لم	تقدم			

انجازات	ملموسة	حتى	الأن.	مؤكدين	على	ضرورة	إضطلاع	الحكومة	بالدور	الأهم	في	تحسين	
الإقتصاد	ومعالجة	المشاكل	الأمنية	و	البطالة	والتهريب	و	ضمان	الإستثمار	في	المشاريع	التنموية	

في	كل	أرجاء	البلاد	والتحكم	أكثر	في	مشكل	التضخم.		
	

"	لازم	إصلاحات	جذرية	في	أهم	الميادين	وإلي	هوما	قوات	الأمن،	والتنمية،	والتشغيل"	ذكر،	32,	سوسة،	يعمل	
	

"	الأولوية	هي	الأمن.	لازم	يلقاو	طريقة	يحارب	بها	الإرهاب؛	ما	عاش	نحبو	نسمعو	على	هجمات	إرهابية	بالكل.	ثاني	حاجة	
لازم	يتلاهاو	بها	هي	الإقتصاد.	لازم	يلقاو	حل	للمشاكل	الإقتصادية	ويحددو	في	الأسعار.	لازمنا	نتلهاو	بالمصانع.	وبعد	

البلديات	علل	خاطر	ما	قاعدين	يخدموا	كان	في	الساحل	كان	تمشي	لمنطق	الداخلية	تو	ترى	الفوضى.	حتا	لو	كان	تبني	في	
دار	جديدة	ماكش	بش	تلقى	حد	يصححلك	الترخيص	بش	تنجم	ادخل	الماء	والضو.	لو	كان	تدفع	رشوة	أمورك	تتقضى	لو	

كنا	لا	تضيع."	ذكر،	35,	قفصة،	يعمل	
	

"	لازم	نركزو	على	العدالة،	على	خاطر	العدالة	هي	أساس	الرخاء.	ثاني	حاجة	محاربة	الفساد،	على	خاطر	ولا	متفشي	في	
بلادنا	ووصل	حتى	للصغار	إلي	يتكيفوا	في	الزطلة	وغيرها.	)...(	إصلاح	إداري	حاجات	هامة.	إصلاح	البنية	التحتية	ولا	

حاجات	ضرورية.	"	ذكر،	39,	سوسة،	يعمل	
	

"	الأولويات	الثلاثة	هوما:	الإرهاب،	البطالة،	والإقتصاد.	هذم	ثلاثة	نقاط	لولا	إلي	لازم	نركزو	عليهم.	والإرهاب	هي	أهم	
وحدة.	البطالة	زادة	مشكلة	مهمة	إلي	لازم	نحلوها	وبعد	يجي	الإقتصاد.	وقت	إلي	نخدمو	يتحسن	الإقتصاد"	ذكر،	68,	

الكاف،	يعمل	
	

"	الحكومة	هي	السلطة	الوحيدة	المسؤولة	على	تطبيق	القوانين،	تحسين	المعيشة،	بناء	مشاريع	جديدة	بش	تخلق	مواطن	
شغل،	والأخذ	بعين	الإعتبار	الفقارى	عن	طريق	توفير	منح"	أنثى،	35,	قفصة،	تعمل	

	
"	]	الحكومة	لازم	تضمن[	العدالة	الإجتماعية.	على	خاطر	المشاكل	الكل	جاية	من	غياب	العدالة	الإجتماعية"	أنثى،	60,	

تونس،	تعمل	

الإقتصاد-	الأراء	العامة		
مقارنة	بالجولة	الفارطة	لمجموعات	التركيز،	يرى	المستجوبون	أن	الإقتصاد	يعرف	تدهورا	على	كل	

الأصعدة.	تتمثل	أهم	الأولويات	في	مكافحة	التجارة	الموازية	والحد	من	التضخم.	كما	عبروا	عن	بالغ	
قلقهم	إزاء	تفشي	الفساد	وغياب	الضمير	المهني	في	صفوف	الموظفين	في	القطاع	العمومي	و	العدد	

المرتفع	من	الإعتصامات	وغياب	التوازن	بين	الجهات	في	ما	يتعلق	بالتنمية	الإقتصادية	داعين	الدولة	
لمزيد	التدخل	لمعالجة	هذه	المسائل.	ترتبط	مختلف	التحديات	الإقتصادية	ببعضها	البعض.		

	
"	العباد	الكفء	هي	إلي	لازم	تشد	خدم	قبل	على	خاطر	توا	مكثر	الخدم	إلي	تابعة	للدولة	تتعطى	بالوجوه	للعباد	إلي	ما	

تستاهلش.	يقولو	انهم	يشجعو	المشاريع	والإستثمار	الخاص.	أما	وقت	إلي	تنوي	تبدا	في	مشروع	تلقى	الحواجز	والروتين	
الحكومي	في	وجهك"	ذكر،	32,	سوسة،	يعمل	

	
"	الضمير	المهني	غايب،	ابداها	من	مولى	الشركة	الى	أبسط	عامل	فيها"	أنثى،	53,	تونس،	ربط	منزل	

	
"	الحكومة	لازم	تعطي	فلوس	للبطالة	المتخرجين	بش	تعاونهم	يبداو	مشاريع	صغيرة	بش	ينفعو	البلاد،	وإلي	بش	تساعدهم	

بش	ييحسنو	ويطورو	في	مشاريعهم.	وهذا	بش	يساعد	التنمية	الأقتصادية	متع	البلاد."	أنثى،	25,	سوسة،	طالبة	
	

"	العباد	لازم	توقف	وإلا	تنقص	من	عدد	الإعتصامات	والإحتجاجات.	الأمان	لازم	يرجع	بش	المستثمرين	يحسوا	بالأمن	
ويكملوا	أعمالهم	لهنا،	واكاكة	أكثر	عباد	تو	يخدموا.	كل	حاجة	معتمدة	على	الأمان	من	غيرو	حتى	شي	مابش	يمشي	في	

الطريق	الباهي"	أنثى،	28,	سوسة،	تعمل						
	

"	ما	عناش	إقتصاد	صناعي	أي	مصانع	وإنتاج.	وهذي	حقيقة	في	تونس	الكل.	فما	خمول.	عنا	نفس	عدد	المصانع	من	عام	
2000.	ما	فما	شي	جديد"	ذكر،	52,	الكاف،	يعمل	

	
"	برشة	حاجات	مربوطة	ببعضها.	التهريب	مربوط	بالسياحة.	الفساد	مربوط	بالتهريب.	لازم	يحاربوا	الفساد	الموجود	في	

الديوانة	وينظفوها"	أنثى،	52,	سوسة،	تعمل	
	

"	المواطنين	لازم	ينقصو	من	الشكاوي	والمطلبية	والإحتجاجات.	وهذه	ما	يعنيش	إني	مرا	مستسلمة	وإلا	سلبية؛	أنا	أبعد	من	
اني	نكون	هكا.	أم	الوضع	الحالي	يطلب	تفاهم	من	شريتنا"	أنثى،	57,	قفصة،	تعمل		

الإقتصاد-	الإقتصاد	الموازي	
يؤمن	المستجويبون	أن	الإقتصاد	الموازي	هو	ناتج	عن	التهريب	عبر	الحدود	والفساد	في	صفوف	

الأمنيين	وموظفي	الحدود	وقلة	مواطن	الشغل	والضعف	الإقتصادي	في	بعض	الجهات.	دعا	
العديد	من	المستجوبين	إلى	إنشاء	مناطق	تبادل	حر	على	الحدود	الجزائرية	والليبية	وسن	قوانين	

وتطبيقها	ومراقبة	أحكم	من	الحكومة.		
	

"]	الحكومة	لازم[	تفعل	القوانين	إلي	تنظم	تبادل	السلع،	و	القانون	إلي	ينظم	السوق	المشتركة	بن	ليبيا،	وتونس،	
والجزائر،	ويعني	المنطقة	الحرة	إلي	فيها	الضرائب	أقل	وضريبة	الدخل	تتعطى	للدولة.	خير	من	تهريب	السلعة."	ذكر،	

39,	سوسة،	يعمل		
	

"	ما	نظنش	إنو	الكناتري	فرحان	بإلي	قاعد	يعمل	فيه،	أما	تجي	بطبيعتها	مداما	هو	فقير	وعايلتو	كيف	كيف،	بش	يتلز	
يعمل	أي	حاجة	بش	يحسن	في	معيشتو"	ذكر،	25,	الكاف،	طالب	

	
"	علاش	ما	يعملوش	قوانين	بش	ينضموا	الكونترا؟	لعباد	لازم	يسمحولهوم	بش	يخدموا	في	السوق	الموازية	أما	بقواعد	
يعني	لازم	يدفعوا	ضرائب	للحكومة	إلي	الحكومة	بش	تستعملها	بش	تعمل	حاجات	مفيدة	.	فكرة	سوق	حرة	تتباع	فيها	

السلعة	الموردة	مابين	تونس	والجزائر	هي	تمثل	حل	للمشاكل	هذي"	أنثى،	29,	الكاف،	تعمل	
	

"	غياب	الحكومة	هو	سبب	التهريب	والتجارة	غير	القانونية.	ساعات	تتعدى	كراهبة	معبية	بف	سلاح	أما	البوليس	
ميفيقش	بها	على	خاطر	خذا	فلوس.	لازمنا	نحكيو	على	الحاجات	هذي	زادة.	كل	شي	مربوط	بالسياسة"	ذكر،	36,	قفصة،	

يعمل	
	

"	تنجم	ترى	لناس	تشري	في	ليسونس	المهرب	في	الشارع،	وعادي	البوليس	مهوش	هنا"	أنثى،	27,	تونس،	تعمل	
	

"	]	البوليس[	يعرف	الرؤوس	الكبيرة	إلي	قايم	عليهم	التهريب،	إما	ما	فالحين	كان	يشدو	في	الشوفرة	الصغار	إلي	ما	
عندهمش	مسؤولية	كبيرة"	أنثى،	60,	تونس،	تعمل		

الإقتصاد-	التضخم		
على	منوال	نتائج	مجموعات	التركيز	السابقة،	يعتقد	المستجوبون	أن	ما	يتسبب	في	التضخم	

هو	التهريب	والإحتكار	وإرتفاع	مصاريف	الإنتاج.	هناك	إلحاح	شديد	على	ضرورة	لعب	الدولة	
والبرلمان	دورا	أكبر	في	مراقبة	الأسعار.	و	يحثون	المواطنين	على	ترشيد	استهلاكهم.		

	
"	نحن	ننتجو	فسفاط.	وعنا	برشا	منتجات	أخرى	إما	المشكل	إنا	نصدروهوم	وبعد	يرجعولنا	كسلع	مستوردة	ويوليو	

أغلى	وقت	إلي	نحن	إلي	أنتجناهم	لهنا"	أنثى،	28,	قفصة،	عاطلة	عن	العمل		
	

"	وقت	إلي	الحكومة	والبرلمان	ما	يخدموش	خدمتهم	]	في	مراقبة	الأسعار[	المواطن	هو	إلي	يدفع	الثمن.	لهنا	تجي	
مسؤولية	المواطن	إنو	يعمل	ألإختيار	الصحيح،	ويعاقب	إلي	عطاهم	صوتو	وفشلوا	في	خدمتهم"	ذكر،	40,	سوسة،	

يعمل	
	

"	تونس	غنية	بالموارد	الطبيعية.	السنة	نحن	أول	مصدر	لزيت	الزيتونة	وتمر.	وبرغم	هذا	نشروا	في	زيتنا	ب-8	الاف	
ليترا.	علاه	ما	تستنفعوش	بمواردنا؟	علاه	لازمنا	نعانيو	من	الأسوام	الغالية	وقت	إلي	نحن	نصدرو	في	المنتجات	

هذم؟"	أنثى،	47,	الكاف،	تعمل	
	

"	لو	كان	الحكومة	ما	تضربش	بإيد	من	حديد	مشاكل	الكنترة،	والتهرب	الضريبي	وغيرهم،	الأسوام	بش	تبقى	تزيد	
يوم	بعد	يوم.	أنا	متقاعدة	والضرائب	إلي	ندفع	فيها	زادوا	في	شهرين.	هذا	مش	معقول!	منجمش	مندفعش	الضرائب	
هذي	على	خاطر	شهرتي	متاع	الحاكم.	أما	شنية	بنسبة	للأصحاب	المشاريع؟	هوما-	بالإضافة	لكونهم	مساهمين	في	

التجارة		الموازية-	مش	بش	يدفعوا	الضرائب	الخاصة	بمشاريعهم"	أنثى،	62,	تونس،	متقاعدة	
	

"	تقولش	علينا	نحبو	نستهلك	كان	السلع	الغالية.	مثال،	أن	معملتش	عصبان	في	العيد	الكبير	على	خاطر	المعدنوس	
غالي	برشة:	الرابطة	ب-700	ودينار!	لو	كان	مكثر	الناس	عملت	كيفي	]	ومشراتش[،	راهي	الحكومة	بسيف	علاها	

	رخصت	فيه"	أنثى،	53,	تونس،	ربة	منزل	

الأمن-	الأراء	العامة	
عبر	المستجوبون	عن	استيائهم	من	العلاقة	بينهم	وبين	الأمنيين.	فهم	يرون	أن	هؤلاء	الآخرين	

يحتاجون	تدريبا	أفضل	ووعيا	أكثر	بواجباتهم	التي	تتمثل	في	حماية	وإحترام	المواطنين.	لكن	
الوضع	الأمني	كان	محور	للنقاش	فيما	بينهم،	ففي	حين	يشعر	البعض	أن	هذا	الوضع	في	تحسن،	

يشعر	الأخرون	بعكس	ذلك	)	خاصة	النساء	منهم(.		
	

"	فما	تحسن]	في	الأمن[	أما	فما	نقاط	مختلفة	لازم	نحكيو	عليها.	العفو	التشريعي	العام	مثال	لازم	يراجعوه	على	خاطر	برشة	
مجرمة	تسيبوا،	وبعد	عملوا	جرائم	أخرى	ورجعوا	للحبس"	ذكر،	39,	الكاف،	يعمل		

	
"	نحن	نخافو	من	البوليس.	]...[	وقت	البوليس	يتعدى	حذايا	نحس	بالخوف.	ما	عاش	عنا	فيهم	ثقة.	كفاه	تحبنا	نحسو	وقت	

إلي	من	المفروض	يحميونا	ولاو	مصدر	تهديد؟"	أنثى،	29,	الكاف،	عاطلة	عن	العمل		
	

"	قبل	الثورة	كل	الجيران	يخليو	البيبان	محلولة	في	الليل.	توا	ولينا	نسكروهوم	قبل	ما	نرقدو"	أنثى،	28,	الكاف،	تعمل		
	

"	قوات	الأمن	لازم	يتعلموا	كيفاه	يولي	قوات	وطنية	جاهزين	بش	يخدموا	بغض	النظر	شكون	الحزب	وإلا	السلطة	إلي	شادة	
البلاد.	كما	المعلمين	إلي	خدمتهم	انهم	يقريوا	؛	قوات	الأمن	لازم	يركزوا	كان	على	توفير	الأمن"	أنثى،	62,	تونس،	متقاعدة	

	
"	البولسية	بيدهم	مقصرين	من	ناحية؛	عنا	عدد	كبير	من	البوليسية	إلي	مركزين	على	جهات	وبلايص	معينة	،	وفما	جهات	ما	

نلقاو	فيها	حتى	بوليس	بالرغم	فما	برشا	عباد	تحب	تدخل	أكادمية	الشرطة.	مدما	العباد	هذم	تحب	تولي	بوليسية،	لازم	
الحكومة	تسمحهلهم	الفرصة	وتوفرلهم	التجهيزات	اللازمة"	أنثى،	25,	سوسة،	طالبة	

	
"	العسكري	والبوليسي	لازم	يكون	كما	الجنود	الباهين	لا	يستناو	لا	شكر	لا	جزاء	يبنيو	البلاد	بركة	من	غير	شروط...	لازم	

يخمم	في	مصلحة	البلاد	أكهو"	ذكر،	39,	سوسة،	يعمل	
	

"	فما	مشاكل	متعلقة	بعلاقة	المواطن	بالأمني.	البوليسية	تشد	في	المواطنين	على	جرائم	من	غير	حتى	إثبات.	يشدو	في	
متخرجين	ويتحفظوا	عليهم	المدة	طويلة	في	الحبس	مع	الإرهابين	حتى	يوليو	كيفهم"	أنثى،	26,	الكاف،	تعمل	

	
"	البولسية	في	المستقبل	لازم	يدربوا	كيفاه	يوليو	أمن	جمهوري.	وهذا	ما	يتحقق	إلا	وقت	إلي	نقضيو	على	الفساد	في	سلك	

الأمن.	مادما	في	ادارتنا	الأمنية	فما	عناصر	فاسدة	ما	نجموش	نحكيو	على	أمن	جمهوري"	أنثى،	57,	قفصة،	تعمل		

الأمن-	الأسباب	وراء	الإرهاب	
عادة	ما	تكون	عملية	الإستقطاب	للإرهاب	مدفوعة		بعروض	مادية	وفهم	خاطئ	للعقيدة	الدينية	
وبطالة	وغياب	فرص	العمل.	في	الوقت	الذي	ينظر	للإستقطاب	الإرهاب	كمشكل	حقيقي،	يشكك	

المستجوبون	في	حقيقة	تهديد	الإرهاب	أو	أنه	صناعة	سياسية.		
	

"	العباد	مهومش	ارهابيين	بالفطرة.	فما	عملية	كاملة	يولي	بها	العبد	إرهابي.	العبد	هذا	ينجم	يتأثر	بتيارات	سياسية	أو	
دينية،	وإلا	ينجم	يتلعب	بيه	من	قبل	مجموعة	تعملوا	غسيل	مخ.	القمع	السياسي	ينجم	يدفع	الناس	بش	يوليو	ارهابيين:	
وقت	العبد	يتهتنل	برشة	من	البوليسية	وهو	مش	عامل	شي،	ينتهي	به	المطاف	في	مخيمات	الإرهابيين...	بش	يثأر	منهم"	

أنثى،	47,	الكاف،	تعمل	
	

"	أكبر	فئة	يستهدفها	الإرهابيين	هي	الشباب	التونسي.	يعني	لازم	نسألو	أرواحنا	شنية	السبب.	حسب	راي	أنا،	الشباب	
مش	متوازن	نفسيا،	أبداها	من	المدرسة	الأبتدائية	إلي	لازم	تلعب	دور	كبير	هي	والعايلة	بش	ينجمو	يصقلوا	شخصية	

الجيل	الصاعد.	نفس	الحكاية	بالنسبة	للنوادي	الثقافية	ومنظمات	المجتمع	المدني.	لازمنا	نقيمو	كيفاه	كان	عمل	المؤسسات	
هذم	في	50	سنة	لخرة.	حكم	بورقيبة	وبن	علي	داخل	في	هذا.	توا	وقت	إلي	مشاو	كيفه	ولينا؟	التوانسة	ما	تحترمش	

إشارات	المرور	ولا	يشدو	الصف.	هذا	هي	نوعية	التوانسة	إلي	تولي		إرهابية!	الدور	الرئيسي	إلي	لازم	نعملوه	هو	انا	
نبنيو	شخصية	المواطن.	نظن	زدا	إنو	فيما	إهمال	للدين	في	برامج	الدراسة	السابقة	وإلي	كان	مقصود	وهذا	إلي	دفع	الناس	

تلوج	على	توازن	ديني	في	الأنترنات	وفي	التلافز	إلي	تساند	في	الإرهاب."	أنثى،	44,	تونس،	تعمل	
	

"	التوانسة	مساكن	يسخفو.	الحرام	والحلال	ما	يهمش.	إلي	يحبوه	ومحتاجينلو	هو	الفلوس.	القيم	معاش	تهم.	الإرهاب	
هو	من	جرة	الفقر."		ذكر،	30,		سوسة،	يعمل	

	
"	بالنسبة	ليا	الإرهاب	هو	مصنوع؛	ما	هوش	حقيقي.	عندو	أوقات	معينة	.	منظم	ومباشر.	فما	فرق	ما	بين	الإرهابي	إلي	
يتقتل	في	الجبل	و	الإرهاب	الصحيح.	الإرهابي	هذا	خالقينو.	يصدق	إنو	إرهابي	على	خاطر	عطاوه	فرد	وطرف	فلوس.	
الحقيقة	إنو	كل	ما	يحبو	يعديو	قانون	ويعرفوا	العباد	ضدو	يعطيو	أوامر	بش	عملية	تصير	في	الشعانبي	بش	يخوفوا	
الناس	ويقبلوا	القانون.	حتى	الموسيقى	إلي	تتعدى	في	التلفزة	وإلا	على	صفحات	الفايسبوك	تحكي	على	الحدث	هذا	

عندها	تأثير	على	الناس"		ذكر،	32,	قفصة،	عاطل	عن	العمل	
	

"	فما	عباد	تتنبأ	بالأحداث	وتصير	بلحق.	كل	مرة	مرة	تصير	فضيحة	وإلا	حاجة	في	الحكومة،	يعملو	ضربة	إرهابية	في	
الكاف،	والقصرين	وإلا	في	بلاصة	أخرى	بش	يشوشو	تركيز	الناس.	هذي	صناعة	الحكومة	وشكون	الضحية؟	الجندي	

والبوليس	الزوالي"		ذكر،	56,	الكاف،	يعمل		

الأمن-	حلول	الإرهاب	
أثار	المستجوبون	العديد	من	الإقتراحات	طويلة	المدى،	من	قبيل	إصلاح	الأمن	و	المنظومة	التعليمية	

والتنمية	الجهوية	والتكوين	المهني	و	نشر	قيم	الدين	المعتدل.	مسؤولية	مكافحة	الإرهاب	هي	ثنائية	
تضم:	الدولة	والمواطنين.		

	
"	حاجة	مهمة	انا	نوعيو	الشباب	خاصة	البطالة	منهم.	هذم،	خاصة	المش	متعلمين،	ينجمو	الإرهابيين	يسيطرو	عليهم	بكل	

سهولة	وإلي	يقنعوهم	إنو	البلاد	ما	عملتلهم	شي	وما	ربحوا	منها	شي.	وزدها	الإهانات	إلي	يتعرضلها	الشباب	يوميا،	بش	
يوليو	يلعنوا	في	بلادهم	ويتمناولها	كان	الحاجة	الخايبة.	بش	يتمنوولها	حتى	جهنم.	أما	لو	كان	جا	الشباب	يخدم	ومتفرهد،	

الإرهاب	ما	ينجمش	يربحهم."	أنثى،	50,	قفصة،	عاطلة	عن	العمل	
	

"	إلي	يخص	الأمن،	البولسي	ماهوش	جمهوري	ومازال	عنا	مشكل	حقوق	الإنسان.	الإرهاب	هو	مشكلتنا	الكبيرة	والمحاربة	
ضدو	هي	واجب	وزارة	الداخلية...	لزمنا	نعملو	مجلس	وطني	مشترك	تشارك	فيه	كل	الوجوه	السياسية	والدينية"	ذكر،	39,	

سوسة،	يعمل	
	

"	لازمنا	نحسنو	في	الحبوسات.	فما	شكون	يدخل	للحبس	من	غير	حتى	سبب	وإلا	على	خاطر	جريمة	بسيطة	وبعد	يخرجوا	
مجرمة	صحاح"	ذكر،	25	،	تونس،	عاطل	عن	العمل	

	
	"	الوقاية	خير	من	العلاج.	الوقاية	تبدى	من	الإحاطة	بالأطفال،	مراقبتهم،	والتحقق	من	سلوكهم.	الواحد	لازم	يعرف	صحاب	
ولادو.	خاصة	بالشي	المتعلق	بالإرهاب،	الأم	لازم	تتفقد	وين	ولدها	شكون	ما	كملش	دروسو	وكيفاه	بطل	وعندو	فلوس"	ذكر،	

40,	الكاف،	يعمل	
	

"	لزمنا	الكل	نرودو	بالنا؛	كلنا	بما	فينا	المواطنين،	الأمنيين،	والسياسين.	سمعت	مرة	في	وحدة	من	القنوات	ضيف	قال	لازم	أي	
واحد	كي	يشوف	حاجة	هكا	وإلى	هكا	ينلغ	علاها	يخي	الضيف	لاخر	قالوا	تحب	تراجعنا	الوقت	الصبة	كما	في	النظام	القديم.	
أنا	ما	نظنش	هكا	على	خاطر	حاجة	مهمة	إنا	نبلغو	على	كل	شي	مشكك	في	الظروف	هذي.	هذي	مش	قوادة	إما	هذا	بش	ننقذو	

الأمة	الكل."	أنثى،	57,	قفصة،	تعمل	
	

"	القوانين	لازم	تطبق.	مش	معقول	نشدوا	الإرهابيين	وبعد	نسيبوهم.	لازم	نحاكموهم	ونعاقبوهم"	أنثى،	38,	قفصة،	تعمل	
	

"	التشغيل	هو	لحل	الأمثل	لمكافحة	الإرهاب.	أنا	بيدي	نجم	نولي	إرهابي...	كان	ما	نلقاش	خدمة	في	ضرف	3	سنين	أخرى،	بش	
نمشي	نلوج	على	الاورو	في	الجبولات"	ذكر،	32,	قفصة،	عاطل	عن	العمل		

الشباب-	التحديات	
يرى	المستجوبون	أن	نسبة	البطالة	العالية	هي	التحدي	الأساسي	الذي	يواجهه	الشباب	التونسي	
اليوم.	في	ظل	غياب	الفرصة	لتأسيس	الذات	من	خلال	الإستقلالية	الإقتصادية،	سيبقى	الشباب	

عازفا	عن	المشاركة	في	الحياة	السياسية	والمدنية.		
	

من	وجهة	نظر	مجموعات	الرجال:		
	

"	التشغيل	مهم	للعباد	هذم	على	خاطر	هوما	رجال	المستقبل.	لو	كان	نوفرولهم	خدمة	تونس	تو	تتحسن	وتو	ولادنا	يوليو	يحلموا	
بمستقبل	باهي.	على	خاطر	أغلبيتهم	ما	يحلموش	بحتى	مستقبل."	ذكر،	68,	الكاف،	يعمل	

	
"	الشباب	يحس	في	روحو	مهمش	من	ناحية	هوما	إلي	عملوا	الثورة	وضحاو	بحياتهم	على	خاطر	مشا	في	بالهم	بعد	اكاكا	بش	
يلقاو	مستقبل	زاهر	أما	ما	خلوهمش	يتحصلوا	على	مناصب	وإلا	يشاركوا	في	الوزارات.	شاب	ينجم	يولي	وزير.	خليوهم	على	

القليلة	يكتسبوا	خبرة.	ينجم	يكون	عندهم	أفكار	خير	من	الكبار"	ذكر،	53,	تونس،	يعمل	
	

"	الشباب	لازم	يلعب	دور	هام	وعندو	مسؤولية	كبيرة"	ذكر،	38,	قفصة،	يعمل	
	

"	لازم	يكونو	واعين	بالوضعية	ويتحملوا	مسؤوليتهم	...	الشباب	لازم	يتمتع	بحقو	في	التفكير	بكل	حرية	أما	بمسؤولية"	ذكر،	37,	
الكاف،	يعمل	

	
"	الشباب	مهوش	منخرط	في	الحياة	العامة	على	خاطر	يعدي	في	مكثر	وقتوا	قدام	الانترنات.	يعدي	5,	7,6	وحتى	10	سوايع	في	

الدار"	ذكر،	61,	سوسة،	متقاعد	
	

من	وجهة	نظر	مجموعات	النساء		
	

"	الدولة	ماهيش	قاعدة	تستنفع	من	كفاءة	الشباب	إلي	متفوقين	في	قرايتهم	وإلي	عندهم	شهايد.	قاعدين	يخدموا	في	الشباب	إلي	
عندو	مستوى	دراسي	أقل	)	وإلي	جايبين	20/10	(	ومخلين	المتميزين	)	إلي	معدلهم	20/17(	بطالة.	الدولة	ماهيش	قاعدة	تسنفع	
من	كفاءة	وأفكار	الشباب	المتميز	في	قرايتو.	الشباب	هذا	ينتهي	بأنو	يولي	مفرغ	من	الطموح	والنشاط	إلي	كان	فيه	قبل"	أنثى،	

50	،	قفصة،	عاطلة	عن	العمل	
	

"	ما	فماش	فرص	عمل.	الحكومة	ماهيش	لاهية	بالشباب.	على	اكاكا	يحرقوا	الإيطاليا	وإلا	يوليو	يتعاطاو	في	المخدرات	إلي	ولات	
الوسيلة	الوحيدة	إلي	يهربوا	بها	من	اليأس."	أنثى،	36,	سوسة،	تعمل		

الشباب-	التحديات	)يتبع(		
من	وجهة	نظر	مجموعات	الشباب		

	
"	الشباب	مالاهي	كان	بالخدمة.	وقت	إلي	يفكر	في	المنظمات	وإلا	الجمعيات	وإلا	الأحزاب	بش	يقول	"	شنية	بش	نربح	
منهم؟"	كيفاش	بش	نستنفع	من	عضويتي	فيه؟"	لو	كان	عند	خدمة	كنت	نجم	ننخرط	في	جمعية	و	ألا	نادي"	ذكر،	34,	

الكاف،	يعمل	
		

"	ما	فما	حتى	حزب	لاهي	بالشباب	إلا	وقت	إلي	بش	يستنفعو	منهم	بش	يفرقولهوم	"الفلايرز"	وهذا	في	مقابل	باكو	
دخان	ب	10	الاف.	ما	عمرهم	ما	عطاوهم	مسؤولية	حقيقية"	ذكر،	29,	سوسة،	يعمل	

	
"	حسب	رايي	الأولية	لولا	هي	التشغيل.	شخصيا	ما	عنديش	خدمة.	يعني	إن	نلقى	خدمة	هي	أوليتي"	أنثى،	31,	

تونس،	عاطلة	عن	العمل	
	

"	وقت	العباد	تعدي	كونكور	والد	وبنت	فلان	وفلتان	هما	إلي	ينجحوا	على	خاطر	بوهم	وأمهم	بالرغم	إنو	فما	اخرين	إلي	
عندهم	مؤهلات	كيفهم	وإلا	خير	منهم	ويبقاو	محرومين"	أنثى،	29,	الكاف،	تعمل		

	
	

"		علاش	نحكيو	على	ولاية	وبلدية؟	في	ديارنا	شكون	ياخو	القرار؟	ماهو	الكبار.	ما	ولينا	ناخذو	قرارتنا	كان	وقت	إلي	
سيبنا	ديار	باياتنا.	عنا	16	الف	بطال	في	قفصة	وينهم؟	عنا	4500	متخرج	بطال	في	أم	لعرايس	وينهم؟	العباد	تفركس	

بش	تاخو	منحة	200	دينار.	الحكومة	قالت	إنو	عنا	ألحق	في	SIVP	يعني	إنو	عنا	ألحق	في	10	ملاين.	علاش	ما	
يعطوناش	الفلوس	في	بلاصة	الكونترا	هذا؟	تو	نجمو	نعملوا	مشاريعنا	الخاصة	بالمبلغ	هذا.	تو	يقوللنا	ما	نجموش	
نعطيو	المبلغ	هذا	ال-16000	بطلة	ميسالش	يا	سيدي	يعطيو	لل-5000	لولين	والبقي	يستنو.	الولاة	مهمش	بش	يصلح	
الكياسات	ومش	بش	يحسنوا	في	المدينة	على	خاطر	أفكارك	موش	بش	تخليه	يسرق	الفلوس.	ما	لزمناش	نستنو	لازم	

	نحاربوا	على	حقوقنا"	ذكر،	32,	قفصة،	عاطل	عن	العمل	



الشباب-	الحلول	
	

يرى	بعض	المستجوبين	أنا	دعم	الشباب	يبدأ	عبر	الإصلاحات	الاقتصادية	والتربوية.	فيما	يدعو	
الأخرون	الشباب	لمزيد	أخذ	المبادرات	والخطوات	الأولى	لكسب	لقمة	العيش.		

	
"	نحلموا	إنو	صغارنا،	إلي	ضحينا	على	خاطر	قرايتهم،	يخدموا	والعباد	إلا	شادة	البلايص	تو	اى	يحاولوا	يحسنوا	في	

التعليم	يفكروا	كفاه	يعلمو	الشباب	إلي	يمثل	المستقبل	كيفه	ينجم	يكون	جزء	من	المشهد	السياسي.	لازم	يخموا	كيفاه	
يعلموهم	يوليو	مترشحين	سياسيين	مسؤولين	على	تنمية	البلاد"	أنثى،	52,	الكاف،	تعمل	

	
"	لازم	يكون	فما	تأطير	للشباب	ولأوليائهم...	الأولياء	ما	عندهاش	وقت	وحتى	لو	كان	عندهم	مش	بش	يعطيوه	لولادهم	بش	

يؤطروهم"	ذكر،	57,	تونس،	يعمل		
	

"	]	الحكومة[	لازم	تخطط	على	الأقل	بش	تدرب	الشباب	بعد	ميتخرجو.	فما	عباد	متخرجة	من	عام	2002	و-2004	و	بطالة	
عندهم	10	و-20	سنة.	كيفه	بش	يحافظو	على	مستواهم؟	نظن	إنو	من	الهام	تدريب	الشباب	واعطائهم	منح	شهرية	حتى	

يشدو	بلاصة"	أنثى،	29,	الكاف،	عاطلة	عن	العمل		

"	لو	كان	الحكومة	ما	تنجمش	توفر	خدم	وإلا	تعطي	منح.	على	القليلة	تسهل	في	ماخذت	القروض	والتجهيزات	كي	يبدا	
الشباب	عندو	فكرة	تنجم	تطبق	]	بش	ينجم	يبدا	مشروع	الخاص[	قريت	أرتيكل	هنا	هنا	يقول	إنو	تونس	بش	تجيب	يد	

عاملة	أجنبية	في	إختصاصات	معينة	ما	عناش	في	تونس	ونحن	عنا	000,700	إلى	بطال	يعرفوا	إختصاصات	أخرى"	ذكر،	
25,	الكاف،	طالب	

"	الشفافية	في	الكونكرات	الوطنية.	يعملوا	فيهم	بركة	بش	يلموا	فلوسنا	اى	بعد	في	لخر	لا	تعرف	النتيجة	لا	شي.	نكنكتيو	
بركة	بش	نشوفو	كلمة	"	مرفوض".	نطلب	أنهم	يقوللنا	النتيجة	ويعطونا	الإصلاح	بش	كل	واحد	يشوف	أغلاطو	ويقتنعو	

علاه	ما	نجحوش"	أنثى،	30,	الكاف،	تعمل	

"	انخراط	الشباب	في	الحياة	العامة	يبقى	ديمة	بنسب	قليلة	على	خاطر	في	نظامنا	التربوي	ما	يركزوش	كيفاه	يعلموهم	
يكونو	مواطنين	فاعلين.	ما	قاعدين	ما	يركزوا	على	كان	على	تدريس	المات	والفيزيك	وياخذوا	الشهايد.	ما	فماش	تركيز	على	

التعليم	الثقافي	والمدني.	الشباب	ديمة	ينصحوهم	بش	يقراو	في	بلاصة	ما	زدا	ينصحهم	بش	يمشيو	للنوادي	الثقافية.	
نظامنا	التعليمي	هو	إلي	لازم	يتصلح.	"	أنثى،	60,	قفصة،	تعمل	

"	معظم	العباد	في	الجيل	هذا	بخليين.	يحب	ياخذوا	كل	شي	من	غير	ما	يعمل	شي.	صحيح	إنو	فرص	العمل	قليلة	أما	حتى	
هما	بخليين.	في	بالهم	ينجمو	ياخذوا	إلي	يحبوه	من	غير	حتى	مجهود.	أما	الأولياء	عندها	دور	مهم	بش	تلعبوا.	مداما	

الأولياء	قاعدة	تعطي	في	اولادها	إلي	يطلبوه	متتوقعش	إنهوم	بش	يعملو	مجهود	في	المستقبل."	أنثى،	42,	سوسة،	ربة	
منزل		

33	



دور	الشباب	في	الإنتخابات	البلدية		
يعتبر	معظم	المستجوبين	أن	الإنتخابات	البلدية	القادمة	هي	خطوة	أساسية	نحو	معالجة	

التنمية	المحلية	والجهوية	والبطالة.	لتشجيع	الشباب	للتصويت	في	هذه	الإنتخابات،	يجب	
على	السلط	المحلية	والمجتمع	المدني	التكفل	بإجراء	حملات	توعوية،	وعلى	الأحزاب	تشريك	

الشباب	كمترشحين	وتقديم	برامج	ملموسة.		
	

"	ساعة	لزمنا	نرفعو	في	عدد	مكاتب	التسجيل	]	للي	بش	يصوتوا[	في	البلديات	والحوم	والفضاءات	العمومية.	ثاني	
حاجة	لازمنا	نعملوا	حوار	مع	الشباب	بش	نقنعوهم	بأهمية	التصويت.	لازم	نوعيوهم	شنية	الإنتخابات	البلدية	وزدا	كيف	

كيف	شنية	الرئاسية	والتشريعية."	ذكر،	49,	سوسة،	يعمل	
	
	

"	في	النوادي	]	الخاصة	في	المدرسة[،	التلامذة	لازم	يدربوا	بش	يكون	جاهزين	بش	يشاركوا	في	المشهد	السياسي	في	
المستقبل"	أنثى،	47,	الكاف،	تعمل	

	
"	الحل	إنو	لازم	يكون	فما	كوتا	لشباب	في	قائمات	الإنتخاب.	أنا	نصوت	على	قايمة	فيها	شباب	،	حتى	لو	كان	عنا	

ايدولوجيات	مختلفة"	ذكر،	32,	قفصة،	عاطل	عن	العمل	
	

"	الشباب	لازم	يتم	تحسيسهم	بأهمية	الإنتخابات	هذم.	هذا	دور	المنظمات	بش	توعيهم.	فلسفة	الإنتخابات	البلدية	تبدلت؛	
يعني	لازم	نفسرو	التغير	هذا	للشباب	ونقنعهوم	بالتغيير	إلي	صار.	طول	طول	وقت	إلي	يفهموا	النظام	الجديد	تو	

يشاركوا.	وهذا	ينجم	يصير	في	الجامعات.	كنت	نحكي	للصحابي	على	فكرة	مشروع	عندي:	هي	إن	ندور	في	القهاوي	
ونحسس	الشباب	بأهمية	المشاركة	ونفسرلهم	مبادئ	الحوكمة	المحلية"	أنثى،	60,	قفصة،	تعمل	

	
"	الغموض	المحيط	ببرامج	الأحزاب	هو	إلي	يخلي	الشباب	يكون	عازف	عن	المشاركة	في	التصويت.	على	شنية	بش	

يصوتو؟	"	أنثى،	25,	قفصة،	عاطلة	عن	العمل	
	

"	المشكل	إنو	ما	عناش	عباد	تعرف	كيفه	تعمل	حملة	إنتخابية	ناجحة.	مكثر	الشباب	يستعمل	في	الانترنات	وشبكات	
التواصل	الإجتماعي	وإلا	يوتيوب.	يعني	لازم	يعملوا	حملات	فيهم."	ذكر،	25,	تونس،	عاطل	عن	العمل		

الأولويات	الأخرى	للمواطنين-	التعليم		
	

يعد	تحسين	المنظومة	التعليمية	من	الرغبات	المشتركة	لدى	المستجوبين	الذين	يربطون	بين	تحسين	
التعليم	بمحاربة	البطالة	و	دعم	الإقتصاد.		

	
	

"	قبل	التشغيل،	تعليم	باهي	لازم	يتضمن.	شبابنا	لازم	يتعلم	في	تونس	بنفس	الطريقة	إلي	يتعلموا	بها	في	فرنسا	وإلا	
بلايص	أخرى،	التدريبات	لازم	تكون	مع	التعليم	يد	بيد	بطريقة	تخلينا	وقت	إلي	نقراو	حاجة	لازم	يكون	فيها	أفاق	في	

المستقبل.	الشباب	تو	يقرا	إختصاصات	نظريا	بركة	من	غير		أنشطة	تطبيقية.	بالإضافة،	جودة	التعليم	ياسر	تراجعت	الشي	
إلي	خلا	الشهايد	مش	معترف	بها	دوليا.	كيفاه	الشباب		بش	يلقى	خدمة	بمستوى	تعليمي	طايح"	أنثى،	37,	قفصة،	تعمل	

	
"	التعليم	العالي	بالحق	في	تدهور.	العباد	إلي	عندها	أستاذية	ما	تنجمش	تعمل	جملة	لا	بالعربي	لا	بالسوري.	خلي	عادة	
الناس	إلي		ماخذة	إجازة!	حتى	إختيار	الأساذة	في	الجامعات	يتم		بطريقة	اعتباطية.	كيفاه	واحد	مازال	يعمل	في	الماستر	

ومازال	مكملش	البحث	يولي	يقري	كيفه	بش	يحسن	التعليم	العالي؟	فوضى	عامة"	أنثى،	36,	تونس،	ربة	منزل	
	

"	الإصلاح	التعليمي	لازم	على	خاطر	المسؤولين	يحبوا	الناس	الكل	تنجح	من	غير	شروط	حازمة	وإلي	يزيد	من	عدد	
العاطلين"	أنثى،	29,	الكاف،	عاطلة	عن	العمل	

	
	

"	نظن	إنو	الإصلاحات	إلي	عملها	الوزير	عملها	بركة	للعرض	الإعلامي.	الإعلام	يلعب	دور	كبير	في	تنجيح	العبد.	بوغلاب	
يشيش	مع	جلول،	على	اكاكا	يحب	يبينو	أحسن	وزير.	شخصيا	ما	قاعدة	نشوف	كان	في	وزير	يعمل	في	مشاكل	مع	جماعة	
النقابة.	ما	ريتش	مدرسة	تدهنت	وإلا	مدرسة	بطواول	جدد.	ما	ريتش	كانتين	للصغار.	4	مدارس	في	سيدي	عيش	على	خاطر	
الإتحاد	طلب	وسائل	نقل	وحتى	حد	ما	سمعوا.	أكثر	من	60	تلميذ	بطلوا	القراية.	وهذي	حقيقة.	ما	بدلش	نظام	التعليم،	ما	

بدلش	محتوى	الكتب	ولا	المنهج	البيداغوجي.	شنيت	عمل	الوزير؟	قاعد	يتعارك	كان	مع	الأساذة.	وإلي	قاعد	مشي	في	الطريق	
الغالط	هو	الموظفين	مش	قاعدين	يخدموا	في	خدمتهم."	ذكر،	32,	قفصة،	عاطل	عن	العمل	

	
	

"	الإضرابات	هي	مشكل	كبير،		نجمو	نقبلو	الاضرابات	مرات	أما	مش	أضرب	المعلمين.	كفاش	يخلو	التلامذة	تمشي	للمدرسة	
وترجع	للدار	من	غير	ما	يقراو	شي؟	هذا	غير	مقبول	خاصة	وقت	إلي	وصلنا	الوقت	التلميذ	يفرح	وقت	إلي	يبدا	فما	إضراب	
على	خاطر	تعودوا	على	هذا	في	مخاههم	مع	نهار	صلاعة	أكاكا	فارغ	وين	بش	يمشيو	بش	يقعدوا	البارة	ويلعبوا"	ذكر،	68,	

الكاف،	متقاعد		

الأولويات	الأخرى	للمواطنين-		البطالة		
وفقا	للمستجوبين،	تساهم	العديد	من	العوامل	في	مشكل	البطالة	في	تونس،	و	أهمها	منظومة	

التعليم	دون	المعيارية	و	غير	المطابقة	لمتطلبات	سوق	الشغل.	يذكر	الفساد	و	المحاباة	كسببين	وراء	
نجاح	طلاب	غير	جديرين	و	تعيين	مرشحين	تنقصهم	الكفاءة.	كما	يعزى	المستجوبون	إرتفاع	نسب	

البطالة	إلى	إعتماد	تونس	المتزايد	على	السياحة	والمبالغة	في	البيروقراطية	الحكومية	الذي	تصعب	
عملية	بعث	المشاريع	أو	الأعمال	وغياب	الإستثمار	والتنمية	في	قطاعات	أخرى	في	كل	الجهات.		

	
"	عنا	في	بلادنا	موارد	فلاحية	هامة.	في	الكاف	خاصة،	لو	كان	يجيو	و	يبداو	في	مشاريع	فلاحية	لهنا،	الوضعية	تو	

تتحسن.	خسارة	الفلاحة	مهملينها.	وزيد	إقتصاد	البلاد	معمل	على	السياحة؛	السياحة	تدهورت.	مالا	شنية	إلي	بقالنا؟	
لازم	نعطيو	أهمية	أكثر	لركائز	الإقتصاد	متاعنا"	أنثى،	40,	الكاف،	تعمل	

	
"	نسبة	البطالة	في	تونس	قاعدة	تتزاد	نهار	بعد	نهار	...	من	جرت	عدد	الكبير	متاع	المتخرجين:	إلي	يستاهلوا	]	أنهم	
يتخرجوا[	وإلي	ما	يستهلوش.	]	على	اكاكا	العباد	الباهية[	يلقاو	أرواحهم	بطالة"	ذكر،	29,	الكاف،	عاطل	عن	العمل	

	
"	لازم	يراجعوا	شروط	الإستثمار.	حبيت	نعمل	مشروع	أمة	اكتشفت	إنها	حاجة	مستحيلة	بش	نجم	نوافق	الشروط.	يحبوا	

تمويل	ذاتي	ويحب	واحد	يضمن	فيك	وإلى	اخره"	أنثى،	30,	قفصة،	تعمل	
	

"	خلينا	نتخيل	إنت	بش	نبدى	مشروع،	الدولة	تطلب	علي	10%	من	راء	المال.	باللهي	منين	بش	نجي	مبلغ	كما	هذا	وقت	إلي	
بابا	باع	الأرض	متاعو	بش	يقريني،	وراجلي	يصرف	على	قراية	أختو؟	وفما	الاف	من	العباد	إلي	كيفي	...	فما	عباد	ما	

تنجمش	تكمل	العام	لول	متاع	قرايتها	في	الجامعة"	أنثى،	32,	سوسة،	طالبة	
	

"	لازم	يراجعوا	شروط	إعطاء	التمويل	للمشاريع	الجديدة	.	عندي	فكرتين	متاع	مشاريع	ومشيت	بش	نعرضهم	الزوز	بنوك	
بش	يعطيوني	قرض	أما	الشروط	متاعهم	كانت	مستحيلة"	ذكر،	29,	قفصة،	يعمل	

	
"	العباد	الكفء	هي	إلي	لازم	تاخو	الخدم	لولا	على	خاطر	مكثر	الخدم	تحت	الحاكم	تعطى	بالوجوه	للعباد	إلي	ما	

تستاهلش.	يقولو	انهم	يشجعوا	على	بعث	مشاريع	والإستثمار	الفردي	إما	وقت	إلي	تنوي	بش	تعمل	مشروع،	يحطوا	
قدامك	برشة	عوائق	وزدهم	الروتين	الإداري"	ذكر،	32,	سوسة،	يعمل	

الأولويات	الأخرى	للمواطنين-		الفساد		
يلقي	المستجوبون	اللوم	على	موظفي	الدولة	والمواطنين	لمساهمتهم	في	الفساد	معتقدين	أن	حل	

المشكل	يكمن	في	تغير	عقلية	التونسيين.	غالبا	ما	يشار	إلى	التهرب	الضريبي	والمحسوبية	
والاحتكار	كأهم	مظاهر	الفساد	في	القطاع	الاقتصادي.	

	
"	البلاد	ما	تولي	لباس	كان	وقت	إلي	نحيو	الفساد	من	كل	الإدارات.	كيفاش	باللهي	تحب	البلاد	تولي	رايضة	وامنة	وعنا	
عباد	في	الداخلية	والجيش	فاسدين؟	في	القطاعات	هذم	وفي	الصحة	زادة،	في	السبيطارات	نفس	الوضعية	وزيد	عليهم	
المعارف	في	تعيين	العباد	.	في	قطاع	التعليم،	مثال	فما	عباد	خذات	شهادتها	عندها	10	و-15	سنة	والتو	مازالوا	بطالة.	

وفما	عباد	أخرى	خذاة	شهادتها	عمناول	وبداو	يخدمو.	كفه	البلاد	بش	تتحسن	والحكام	فاسدين؟	أنثى،	47,	الكاف،	تعمل	
	

"	الكفاءة	هي	لازم	تكون	المقياس	إلي	تتحدد	بيه	شهرية	العاملين.	العباد	الذكية	إلي	قارين	بلقدة	لازم	ياخذوا	المناصب	
إلي	يستهلوها	بالمقارنة	للكفاءة	متاعهم.	لازم	ميشدوش	بلاصتهم	عباد	أقل	كفاءة	وخبرة	لمجرد	أنو	عينوهم	ناس	في	

السلطة.	وهذا	إلي	صاير	تو	"	ذكر،	52,	الكاف،	يعمل	
	

"	كلو	مختصر	في	هيبة	الدولة	إلي	هي	تطبيق	القانون.	العباد	الكل	لازم	يكون	متساوين	قدام	القانون	بداية	من	رئيس	
البلاد	ونحن	هابطين	لوطا.	وزيد	لازم	كل	واحد	يكون	عندو	الضمير	المهني	بش	يخدم	بالباهي.	فما	زادة	مشكل	التهرب	
الضريبي.	العباد	مش	قاعدة	تدفع	في	الضرائب.	بالرغم	إنو	الدولة	قايمة	على	الضرائب	هذي."	ذكر،	52,	الكاف،	يعمل	

	
"	في	كل	هذا	نحب	نحكي	على		كيفية	ضمان	الضرائب	عن	طريق	العدالة.	أصحاب	المشاريع	إلي	عندهم	يربحوا	برشة	

فلوس	لازم	يدفعوا	الضرائب	متاعهم.	نحن	الشهارة	ما	عناش	حتى	مراقبة	على	شهارينا	على	خاطر	الضرائب	تتقص	من	
غادي	الغادي	من	الحكومة.	المشكل	إنو	الحكومة	متنجمش	تفرض	سلطتها	على	أصحاب	المشاريع.	لو	كان	العباد	هذم	

يدفعو	ضرائبهم،	رانا	ما	تلزيناش	بش	ناخذ	قروض	من	بلدان	أخرى"	أنثى،	60,	قفصة،	تعمل	

الأولويات	الأخرى	للمواطنين-		التنمية	واللامركزية		
تعد	المشاريع	التنموية	في	كل	الجهات	من	بين	الأولويات	الملحة	بالنسبة	للمستجوبين	الذين	

يعتبرون	أن	الحكومة	هي	المسؤولة	على	معالجة	قضايا	إنعدام	الأمن	والإحتكار	بهدف	تسهيل	
الإستثمار	في	أنحاء	البلاد	و	إتاحة	فرصة	أكبر	للجهات	لإبداء	رأيها	فيما	يتعلق	بالتنمية.	يدعو	
المستجوبون	الحكومة	لتيسير	متطلبات	القروض	والتمويل	لتسمح	للأفراد	ببعث	مشاريعهم.		

	
"	لازمنا	نردو	كل	شي	لامركزي	إلي	يخص	الحكومة،	وإلا	الإقتصاد	وأي	مجالات	أخرى."	أنثى،	30,	قفصة،	تعمل	

	
"	العدالة	الإجتماعية	]	هي	الأولية[؛	نعني	التنمية	الجهوية	إلي	بش	تتحسن	]	الوضعية	الحالية	إلي	هي[	80%	من	

الثروات	يمشي	ال-20%	من	الشعب	و-20%	من	الثروة	مقسمين	على	بقية	80%	لخرى."	ذكر،	32,	قفصة،	عاطل	عن	العمل	
	

"	شنية	يعني	إنو	يكون	عندك	والي	وإلا	معتمد	وإلا	أمين	عام	متاع	الوالي...؟	حتى	شي	ما	تبدل	في	تونس.	ما	عملناش	
هيكلة	جديدة.	الوالي	يمثل	في	شكون؟	ياخي	يمثل	في	رئيس	الدولة	وإلا	رئيس	الحكومة	وإلا	شكون	بالضبط؟	الوالي	

يلعب	في	نفس	الدور	إلي	كان	يلعبوا	أيمات	بورقيبة	حتى	شي	ما	تبدل.	نفس	الحاجات	بالنسبة	للمعتمدين.	قلنا	نحبو	
نعملوا	إصلاحات	من	الجذور	إما	بقات	عنا	نفس	الهيكلة."	ذكر،	59,	الكاف،	يعمل	

	
"	]	الأولية	الإقتصادية	هي[	نظام	اللامركزية،	أكثر	حاجة	نؤمن	بها.	لازم	يحط	مخطط	استعجالي	للجهات	الداخلية	بش	
يخلقوا	توازن	ومواطن	شغل،	ويجلب	الإستثمار،	وينعشو	الإقتصاد،	بعد	كل	شي	تو	يتحسن		ونحلو	الشكل	الكل"	ذكر،	

56,	سوسة،	يعمل		
	

"	بش	نحسنو	في	وضعية	الشباب،	لازم	نبداو	بالتنمية	المحلية	مع	إحترام	خصوصيات	كل	جهة.	العباد	إلي	في	الحكومة	
لازم	يعملوا	زيارات	للجهات	ويبداو	في	خلق	مشاريع	إلي	دراستهم	حاضرة	عندها	سنين"	أنثى،	44,	تونس،	تعمل	

	
"	البلديات	أهم	من	الولايات.	تمثل	الرئة	متاع	المدينة.	البلدية	عندها	الفلوس	متاع	المشاريع.	ماهيش	بركة	بش	تنظف	

الشوارع	اى	ترد	المدينة	أحلى"	ذكر،	32,	قفصة،	عاطل	عن	العمل	

